
Концепция Итогла

Ахыры 2-чи бетдеди.

2 бет 3 бет 3 бет

Граждан обществону ауазы 
игирек эшитилирча

Сайлауу - 
битеу жашаууна

Илмуну эм 
адамлыкъ даражаны 

бийиклерине жетгенди

Уллу-гитче да
зауукъланнгандыла

4 бет

Къабарты-Малкъарда Ре-
спубликаны бирикдирилген 
коррекциялы арасы къурал-
лыкъды. КъМР-ни билим бериу 
эм илму министри Сафарби 
Шхагапсоев билдиргеннге 
кёре, психоло-педагогика эм 
медицина –социальный бо-
лушлукъ берилген сабийле 
окъугъан билим бериу учреж-
денияланы реорганизацияла-
ры боллукъду. Андан сора ол 
«Психо-медико-социальный 
болушлукъ берген республика-

Къабарты-Малкъар Респу-
бликаны промышленность 
бёлюмюнде юсюбюздеги  
жылны биринчи беш айыны 
ичинде оналты миллиард сом-
дан аслам багъасы болгъан 
продукция чыгъарылып жи-
берилгенди. Озгъан жылны бу 
кезиую бла тенглешдиргенде, 
ёсюм 30 процент болгъанды, 
деп билдиргендиле КъМР-ни  
Экономиканы айнытыу эм 
сатыу-алыу министерствосуну 
пресс-службасындан.

Жер тюбюнде байлыкъланы 
предприятияла 18,2 миллион 
сом багъасы чыгъарып жи-
бергендиле. Ёсюм мында да 
иги болгъанды- былтырны бу 
кезиую бла тенглешдиргенде 
он процент. Жарашдырыучу 
производствола онюч милли-
ард сомгъа жууукъ багъасы 
продукция чыгъаргъандыла. 
Ол да 34 процентге кёбюрек 
болгъанды озгъан жылны бу 
кезиуюнден эсе. 

Электрокюч, суу эм газ чыгъ-

22-чи июньда Нальчикге «Шу-
ёхлукъну жоллары бла: Югра-
Кавказ-Югра» деген социальный 
проектге кёре Ханты-Мансийск 
автоном округдан жаш журна-
листлени къаууму келгенди. 
Алагъа Север Осетия-Алания 
Республиканы бла Къабарты-
Малкъарны чегинде, адетдеча, 
туз-гыржын бла тюбегендиле, 
айран ичиргендиле, локъумла 
бла сыйлагъандыла.

Алайдан делегация Нальчик-
ге, Къабарты-Малкъар къырал 
университетге баргъандыла. 
Анда а лагъа КъМР-ни жаш 

«Заманны» алмагъан 
таулугъа чамланнган окъ-
уна этеме. Къалай болады 
алай? Бизге деп чыкъгъан 
газетни алмасакъ, сора ким 
аллыкъды аны? 

Айтыгъыз, бизни белгили 
адамларыбызны, культу-
рабызны, ахшы тёрелери-
бизни юслеринден аллай 
бир ким жазады? Аланы 
газетде кёрюп, къууанабыз, 
ёхтемленебиз. Жаш тёлю 
уа игилерибизден юлгю 
аладыла, алагъа ушаш 
болургъа итинедиле. Аны 
ючюн газетни, дерс этип, 
школлада окъуна окъутургъа керек эди. 

Хурметли жамауат, «Заман» - бизни халкъ байлыгъыбызды. 
Дунияда ёз тиллеринде газетлери болгъан кёп миллетле бардыла. 
Аланы къатларында биз насыплыбыз. Ол насыбыбызны сакълай-
ыкъ. Сезимибизни ёсдюрейик. Кеси газетибизге ие болайыкъ.

Хурмет бла БЕЧЕЛЛАНЫ Хабаз.
Яникой эл.

Къарачай-Черкесни Гитче Къа-
рачай районуну«Бал чучхурла» 
деген турист комплексинде би-
ринчи июльда «Айранны байра-
мы» деген жыйылыу боллукъду. 
Аны баш магъанасы - миллет 
ашарыкъланы кенг белгили эти-
удю. Айранны адамны саулугъ-
уна уллу себеплик болгъанын 
кёргюзтюудю. 

500 литр сыйыннган орунда 
уюгъан  айранны да кёрлюк-
дюле.  Тюрлю-тюрлю оюнла 
боллукъдула. Ол санда «Жау 
жип», «Гыбыт айран» дегенча. 
Ким кёп айран ичерикди деп да 
эширикдиле. Белгили темирчи 

Азербайджанны экономика-
ны айнытыу министри Шахин 
Мустафаевни чакъыргъаны бла 
Къабарты-Малкъарны Прави-
тельствосуну делегациясы бу 
къоншу къыралгъа официаль-
ный халда барып къайтханды. 
Анга КъМР-ни Правительствосу-
ну Председателини орунбасары 
Уяналаны Казим башчылыкъ 
этгенди, деп билдиргендиле 
КъМР-ни Экономиканы айнытыу 
эм сатыу-алыу министерствосуну 
пресс-службасындан.

Азербайджаннга баргъанланы 
къауумуна республикабызны бир 
ненча министерстволарыны эм  
ведомстволарыны башчылары 
бла келечилери, сора бир къауум 
белгили промышленность пред-
приятияланы таматалары кир-
гендиле. Ала анда Азербайджан-
ны промышленность, эл мюлк, 
культура, туризм, экология эм 
транспорт министерстволаны 
келечилери бла тюбешгендиле. 
Аланы бир къауумларына эм 
Шахин Мустафаев этген при-
ёмгъа Россейни Азербайджанда 
посолу Александр Дорохин да 
къатышханды. Аны кезиуюнде 
бизнес форум да болгъанды. 

Къабарты-Малкъар Респу-
бликаны Правительствосуну 
алгъаракъда болгъан кен-
гешинде «КъМР-ни жылыу 
энергетика комплексинде 
предприятияланы 2006-2013 
жылланы ичинде финансла 
бла онгдурууну юсюнден» 
республикалы энчи програм-
магъа тюрлениуле кийириу 
законну къабыл этгендиле. 
Аны юсюнден КъМР-ни Баш-
чысыны эм Правительствосу-
ну пресс-службасындан бил-
диргендиле. Ол тюрлениулеге 
кёре жылыу энергетика ком-
плексде предприятиялагъа 
болушлукъгъа къошакъ халда 
250 миллион сом чакълы бе-
рилликди.

КъМР-ни Жашау журт-
коммунальный мюлк жаны 

Президентни Север-Кавказ фе-
деральный округда толу эркинликли 
келечиси Александр Хлопонин «Из-
вестияны» корреспонденти Мария 
Жебит бла бардыргъан интервьюсун-
да федеральный бюджет «Кавказны 
аш-азыкъ бла жалчытып турады» эм 
регионну айнытыуну программасы 
тохтатылгъанды деген хапарла ётю-
рюкдюле, дегенди.

-Шимал Кавказны айнытыуну 
программасы жаз башында окъуна 
къабыл этилирге керек эди. Аны 
жарашдырыу нек тохтатылгъанды?

-Шарт борчла бардыла. Прави-
тельствону Председатели Дмитрий 
Медведевни председательлиги бла 
правительстволу комиссияны жыйы-
лыуу болгъанды. Ол Грозный шахарда 
бардырылгъанды. Анда айтылгъан 
борчладан бири - Шимал Кавказны 
айнытыуну программасын 1-чи де-
кабрьге дери жарашдырып, къабыл 
этиу эди. 

-Ол иш узакъгъа нек созулду? Ол 
эртте окъуна хазыр болгъан эди да. 

-Аны жарашдырыу бек къыйын 
иш эди. Бёлюм программаланы жа-
рашдырырча механизмле бардыла, 

КъМР-ни Правительствосуну 
Председатели Иван Гертерни 
башчылыгъы бла бардырылгъан 
кенгешде Къабарты-Малкъар 
Республиканы къырал мюлкюне 
оноу этиуню концепцияланы баш 
болумларын 2012-2014 жылланы 
кезиуюнде жашауда барды-
рыу жаны бла этиллик ишлени 
планы, экономиканы къырал 
мюлк бла эм жер ресурсла бла 
байламлы бёлюмлери къалай 
айныгъанларыны кёрюмдюле-
ри эм «Курорт-Нальчик» ачыкъ 
акционер обществогъа къаллай 
бир инвестицияла жиберилли-
ги къабыл этилгендиле. Аны 
юсюнден КъМР-ни Башчысыны 
эм Правительствосуну пресс-
службасы билдиргенди. 

КъМР-ни къырал мюлк эм жер 

Вице-премьер Александр Хлопонин регионну айнытыуну
эм аны ахча бла жалчытыуну юслеринден

«Кавказгъа 5,5 триллион деген«Кавказгъа 5,5 триллион деген
тарихден къоркъур кереклиси жокъду»

территориялы программаланы жа-
рашдырырчала уа жокъдула. Аланы 
бёлюм программала бла байламлы 
этерге уа бек къыйынды. Алай эсе, биз 
программаланы Шимал Кавказны 
регионларыны сейирлерин эсге  алып 

жарашдырыргъа деп оноу этген эдик. 
Башында иш артха созулгъаныны ха-
тасындан биз да артха къалгъанбыз. 
Энди бёлюм министерствола бла тири 
ишлеп башлагъанбыз. Алайды да, 

мен этген оюмгъа кёре, жылны ахы-
рына къырал программаны тамам 
эталлыкъбыз. 

-Виктор Басаргин регионланы 
айнытыуну министри болгъан чагъ-
ында ол ишге 5,5 триллион сом ти-
леген эди. Къыйынлыкъ аны бламы 
байламлыды?

-Аллай тарихледен къоркъур кере-
клиси жокъду. Сёз ючюн, «Шимал 
Кавказны курортларына» 600 милли-
ард сом бериледи. Ала анда ишде жу-
тулуп къаладыла, алай бла боладыла 
уллу тарихле да. Битеу инвестиция 
проектле да, къырал гарантияла да 
ары барадыла. Ол «федеральный 
бюджетден аллай бир ахчаны алып 
бериу» тюйюлдю. Кертисин айтханда, 
анда федеральный ахча 2025 жылгъа 
дери жаланда  400 миллиард сомду. 
Бериллик ахчаны бек уллу ёлчемиди 
ол, тюзюнлей «къолгъа тюшериги» 
угъай, тюрлю-тюрлю институтладан, 
кёллендириучю фондладан, налог 
преференцияладан, льготаладан эм 
аллай башха затланы эсеплеринден 
тюшеригиди къалгъан ахча.

Тюбешиу

Анда бизни республиканы бла 
Азербайджанны Правитель-
стволарыны келечилери, эконо-
мика, къурулуш, эл мюлк, про-
мышленность, связь, саулукъ 
сакълау эм туризм сфералада 
бирге ишлеу жаны бла кели-
шимлеге къол салгъандыла. 

КъМР-ни делегациясыны, бир 
къауум белгили промышлен-
ность предприятиялагъа барып, 
Азербайджанны экономикасы 
къалай айнып баргъанын кё-
рюрге онгу болгъанды. Сёз 
ючюн 4,5 минг адам ишлеген 
Сумгаитский технопаркга бар-
гъандыла. Анда кабель, къу-
рулуш материалла, пластмас-
сала эм тюрлю-тюрлю техника 
чыгъаргъан предприятияланы 
ишлерине да къарагъандыла. 

Къонакъда болгъан кезиуде 
делегацияны членлери адамла 
асыралгъан сыйлы Аллеягъа 
баргъандыла эмда анда Бите-
улю миллет лидер Гейдар Али-
евни къабырына, андан сора 
да, Шахидовну аллеясында 
«Ёмюрлюк отну мемориалына» 
гюлле салгъандыла.

Жолоучулукъдан къайтыу

Байламлыкъла кюч 
ала барадыла

Жазылыу - 2012

Болгъан затыбызны
багъалай билейик

Бизни индексибиз - 51532

Бир-эки кюн къалгъанды
Багъалы окъуучула!
2012 жылны экинчи жарымына жазылыу кампания 
бошалыргъа бир-эки кюн къалгъанды. Алайды да, 
почтагъа ашыгъыгъыз, жазылыгъыз «Заманнга». 
Миллет газетибиз хар таулу юйюрде керти шуёх 
эмда огъурлу сёз нёгер болсун.

Алты айгъа жазылыуну багъасы тюрленмегенди -
356 сом 10 капек.

Ахыры 2-чи бетдеди.

Ахыры 2-чи бетдеди.

тёлюню ишлери жаны бла ми-
нистри Султан Хажироко эм 
башхала тюбегендиле. Окъуу 
юйню преподавательлери уа 
аны жетишимлери бла шагъ-
ырейлендиргендиле, миллет 
кийимлени музейине да элтген-
диле.  КъМКъУ-ну студентлери 
уа концерт программаларын  
кёргюзтгендиле. Ингирликде  
къонакъла республиканы ара 
шахарыны орамлары бла жаяу 
айланнгандыла, Нальчикни ай-
бат жерлерин кёргендиле.

Къонакъбайлыкъ

Сибирьден «Шуёхлукъну
жоллары бла»

Байрам

Бачиланы Хамзат да иши бла 
байламлы мастер-класс кёргюз-
тюрюкдю.

Байрамда жюри ишлерикди. 
Эришиуге Къабарты-Малкъар-
ны келечилерин да чакъыра-
дыла. Анга къатышханланы ай-
ранларыны татыуларын тинтип, 
алчы жерлеге чыкъгъанлагъа 
ахча саугъала берилликди. 

Сёз ючюн, биринчи жерге - 30, 
экинчи жерге - 20 эм ючюнчю 
жер ючюн 10 минг сом.

Соруулары болгъанла уа 
89280256000 телефон номерге 
сёлешсинле.

Айранны кюню

байламлыкъла жаны бла мини-
стрини къуллугъун толтургъан 
Анна Тонконог билдиргеннге 
кёре, бу концепция республика-
ны бюджетине ахчаны кёбюрек 
жыяргъа себеплик этерикди.  
Аны бла бирге ол КъМР-ни 
къырал мюлкюню структурасын 
тап халгъа келтирирге, мюлкню 
экономикагъа инвестицияла 
жыяр ючюн, онгун игирек  хай-
ырланыргъа да болушурукъду.

Толу болмагъан шартлагъа 
кёре, концепцияда белгиленн-
ген ишле толтурулсала, КъМР-
ни бюджетине къошакъ халда 
быйыл 845 миллион сом, келир 
жыл 540 миллион, 2014 жылда 
уа 550 миллион сом бериллик-
ди.

Бизни корр.

Республиканы бюджетине -
миллиардха жууукъ сом арыу жаны бла ёсюм 13,6 про-

центге жетип, юч миллиарддан 
аслам сом багъасы продукция 
жиберилгенди.

Къурулуш бёлюмню кёрюмдю-
лери да игиледиле: 1,3 миллиард 
сом багъасы ишле этилгендиле, 
ёсюм 29 процент болгъанды. Бу 
бёлюмде ишлеген организация-
ла быйылны биринчи беш айыны 
ичинде 436 фатар ишлегендиле. 
Хайырланыргъа берилген жашау 
журтланы саулайда площады 53 
минг квадрат метрден аслам бо-
лады. Ол кёрюмдю былтырныкъ-
ындан эсе биразгъа кёбюрекди. 

Адамлагъа, хакъ алып, жети 
миллиард сомдан аслам багъ-
асы жумушла этилгендиле 2012 
жылны январь-май айларыны 
кезиуюнде. Ол да былтырдан эсе 
бир кесекге кёбюрекди. 

Статистика шартха кёре, Къа-
барты-Малкъарда быйыл бирин-
чи беш айны ичинде орталыкъ 
айлыкъ иш хакъ 15160 сом бол-
гъанды. 

Бизни корр.

Кёрюмдюле ёсгендиле

Финансла

бла къырал комитетини баш-
чысы Къулийланы Мустафир 
айтханнга кёре, бу программаны 
кезиуюнде ары дери жылланы 
ичинде жыйылгъан 55,8 мил-
лион сомну жылыу энергетика 
предприятияланы борчлары эм 
республиканы чекленнген жууа-
плылыгъы болгъан «Кавказреги-
онгаз» обществогъа 126,2 мил-
лион сом борчу тёленнгенди. 
Дагъыда ол предприятиялагъа 
болушлукъгъа 158 миллион сом 
берилгенди. 

Къулийланы Мустафир ан-
гылатханнга кёре, ол башында 
айтылгъан тюрлениуле бу про-
граммагъа республиканы бюд-
жетинден ахча кёбюрек берилип 
башланнганы бла байламлыды.

Бизни корр.

Комплексге - танг болушлукъ

Социальный жумушла

лы ара»  деп  тюрлендирилликди. 
ДЦП-дан ауругъан сабийле 

жюрюген сабий садны арагъа 
къошуу алагъа билим бериуню 
эм саулукъларына багъыуну 
бютюн бийик даражагъа кётюр-
люкдю. Андан сора да, осал 
эшитгенлеге деп «Унитон-ТРСФ» 
эм «Унитон-ВТО-М I»  аппаратла 
да алыннгандыла. 

КъМР-ни  Башчысыны бла 
Правительствосуну 

пресс-службасы.

Хайырлы тюрлениуле

Бу кюнледе Элбрус посёлокну 
Жамауат совети  бла КъМР-ни 
Жамауат палатасыны комиссия-
сы бирге  жыйылыу бардыргъан-
дыла. Биринчиле ол кюн туризм-
ни айнытыуну  вопросларын сюзе 
эдиле. Палатаны келечилери 
профессор Абшаланы Маго-
мет, Мария Котлярова,  Заурби 
Нахушев эмда «Мамырлыкъ» 
жандауурлукъ фондну башчысы 
Ахматланы Назир хажи уа элни 
Жамауат советини иши къалай 
къуралгъаны бла шагъырейле-
нип, аны сынауун башхалагъа 
юйретир мурат бла баргъан эдиле  
Элбрус районнга. 

Бюгюнлюкде граждан обществону 
институтларын айнытыугъа, ведом-
стволада бла министерстволада 
жамауат советле къураугъа энчи 
эс бурулады. Алай аланы кёбюсю   
къагъытда жазылып къаладыла, бир 
тюрлю иш тамамламай.  Болсада Эл-
брусну жамауаты уа, алагъа ушамай, 
элни жашаууна тири къатышып, жа-
шауларында магъаналы жумушланы 
жер-жерли власть органла бла бирге  
толтурадыла. 

Аны Заурби Нахушев да белгиле-
генди, жыйылыуну ача. Ол жамауат 
советле адамланы бла къырал власть 
органланы бирге байларгъа борчлу 
болгъанларын эсгертгенди. «Халкъ 
республиканы оноучулары бардыр-
гъан ишге къатышыргъа, аланы 
юсюнден кесини оюмун айтыргъа 
керекди. Бюгюн сизни ол жаны бла 
сынауугъузгъа къараргъа келгенбиз», 
- дегенди. 

Абшаланы Магомет а тыш къы-
раллада жер-жерли самоуправле-
ние органлагъа уллу полномочияла 
берилгенлерин чертгенди. «Бизде да 
аны сингдирирге кюрешедиле, алай, 

жарсыугъа, жер-жерли власть орган-
ларыбыз кеслерини праволарын иги 
билмейдиле. Алай кесибиз мадар эт-
месек,   бизге тышындан адам келип, 
игилик этерик тюйюлдю», - дегенди.

Элбрус посёлокну администраци-
ясыны башчысы Курданланы Узейир 
а власть органла халкъ не бла жа-
шагъанын, аны къаллай жарсыулары 
болгъанын билмегенин чертгенди. 
«Къуллукъчула кеслерин халкъдан 
бир жанында тутадыла. Алгъаракъ-
лада Гайдаровские чтения деген   
битеуроссей жыйылыугъа къатышхан 
эдим. Анда битеудуния проблемаланы 
сюзген болмаса, адамла  къалай 
жашагъанларыны, жер-жерли власть 
органланы жарсыуларыны юслерин-
ден бир сёз да айтылмагъанды. Алай  
жеринде властьла ишлеселе, регион 
да анга кёре айнырыкъды», - дегенди.

Курдан улу элни Жамауат сове-
тини тарыхыны юсюнден да къысха 
айтханды. Быллай биригиу озгъан 
ёмюрде окъуна къуралгъан эди. Был-
тыр  Элбрус районда контртеррорист 
операция бардырылгъан кезиуде уа 
элни активини магъанасы бютюнда 
уллу болгъанды. «Ол къыйын кюнледе 
халкъ бирикген эди. Биз, хар баш кюн 
тюбешип, мындан ары къалай жашау 
этейик деп, кенгешип тургъанбыз. 
Жаш адамларыбызны къаугъадан 
сакълагъаныбызны, ала не право 
низамны къоруулаучула, неда аман-
лыкъчыла бла даулашха кирмегенле-
рин а баш жетишимибизге санаргъа 
боллукъбуз», - дегенди. 

Бюгюнлюкде уа Жамауат советни 
ишини планы барды, ол комисси-
ялагъа да юлешиннгенди. «Элге 
федеральный, республикалы, му-
ниципальный эмда энчи иелени 
сейирлери барды. Алай къайсы 
жол бла барлыгъыбызны, къалай 

айнырыгъыбызны халкъ   сайларгъа 
керекди», - дегенди.

Повестканы юсюнден айтханда 
уа, туризмни айнытыу жаны бла Эл-
брусда тамамларгъа белгиленнген 
проектле кёпдюле. Аланы юсюнден 
слайд-шоу да хазырлагъандыла.  Кур-
дан улу билдиргенича, федеральный 
эм республикалы программаланы 
чеклеринде кёп тюрлю жумушла та-
мамланадыла.  Сёз ючюн, «Юг Рос-
сии» программаны болушлугъу бла 
къар юзюлюуден, ырхыдан къоруулау 
ыз ишленеди, алай ол алыкъа ахыры-
на жетдирилмегенди. «Федеральный 
власть органла инфраструктураны 
айнытыугъа баш магъана бередиле, 
ол а, сёзсюз, тюздю», - дегенди.   

Элде кёп жыл мындан алгъа къу-
рулушлары башланып, алай бюгюн 
да битдирилмеген объектле аз тюй-
юлдюле. Сёз ючюн, «Азау» къонакъ 
юй. Ол Москвадан «Столица-М» 
фирмагъа берилгенди, ала уа, ме-
кямны ахырына дери бузуп, алайда 
жукъ да ишлемей къойгъандыла. 

«Чегет-2» пансионатны халы да 
осалды. Ол совет заманда ишленип 
башлагъанды, алай бир кюнню да ту-
ристлени алмагъанды. Быллай объ-
ектле энтта аз тюйюлдюле: «Мир» 
база, «Иткъол», «Интурист» къонакъ 
юйле, «Юность», «Ындырчы» солуу 
базала. «Жаланда «Юность»   бир 
жылгъа бюджетге  400 минг сом 
берирге керек эди, алай ол жукъ да 
тёлемейди. Объектлени мюлклерин-
ден, ырысхыларындан налогну бир 
кесеги муниципалитетлеге къалса 
эди, аланы жыяргъа болушурукъ 
эдик. Биз бу вопросну кёп кере кё-
тюргенбиз, алай жууап  жокъду», 
- дегенди Курдан улу.

Элбрус элни Жамауат 
советини ишин жаратхандыла

Ахыры 2-чи бетдеди.

МАГЪАНАЛЫ ТЕМАМАГЪАНАЛЫ ТЕМА

Кенгеш

ЖЫЙЫЛЫУ

Ахыры. Аллы 1-чи бетдеди.

Граждан обществону ауазы игирек эшитилирча
диле - социальный жашауну баш экс-
пертлери ала кеслеридиле. Законнга 
кёре, хар административ регламентни 
проекти бек аздан бир айны ичинде 
муниципальный къуралыуну сайтын-
да турургъа керекди. Халгъ а, аны 
окъуп, оюмун айтыргъа эркинлиги 
болгъанын билмейди. Бу проблемагъа 
жыйылыуда энчи эс бёлюннген эди, 
деп билдиргенди Марина Борисовна.

Тюбешиуде коммерциялы болмагъ-
ан организациаланы келечилери да 
сёлешгендиле. Алай Сокъурланы 
битеуроссей обществоларыны Къа-
барты-Малкъарда бёлюмюню башчы-
сыны орунбасары Черкесланы Юрий 
жыйылгъанланы эслерин кёрмеген 
адамланы проблемаларына бургъан-
ды. Информацияны токъсан процен-
тин инсан кёзю бла кёрюп биледи. 
Бизни республикада эки мингден 
аслам сокъур жашайды. Жыл сайын 
алагъа 90 адам къошулуп барады. 
Юрий Исаевич аланы эркинликлени 
дайым бузулгъанларын айтханды. 
Аланы барысына да социальный, ре-
абилитация жаны бла да болушлукъ 
этерге керекди.  

Республикада инвалидлени «Чер-
нобыль» атлы жамауат органи-

зацияларыны башчысы Кучмезланы 
Алий ала къырал структурала, башха 
организацияла, асламлы информация 
органла бла да байламлыкъла жюрют-
генлерин айтханды. Бизни барыбызны 
да борчубуз бирди, биз бир жумушла-
ны тамамлайбыз. Чекленнген онглары 
болгъан адамла да, ишлеп, къыралгъа 
игилик келтираллыкъдыла. Ол себеп-
ден алагъа тийишли онгла къурауну 
магъанасы уллуду. «Чернобыль» орга-
низация, алагъа жоралап, кёп тюрлю 
мероприятие бардырады. 

«Жаш тёлю башламчылыкъланы 
институту» организацияны келечиси 
Созайланы Алла ала алгъа жангыз 
жашагъанланы, кереклерин табал-

магъан адамланы, къыйын жашау 
болумгъа тюшген акъылбалыкъ бол-
магъанланы излеп, алагъа болушуп 
башлагъанларын айтханды. Артда 
ишибизге юридический организаци-
яланы да къошханбыз. Билим бериу 
эм илму министерстводан къыйын 
жашау болумгъа тюшген акъылбалыкъ 
болмагъанланы тизмелерин алгъан-
быз. Ауругъан сабийле тургъан садха  
ала бла талай кере баргъаныбыздан 
сора ол жаш адамла кеслерини жа-
шауларыны юсюнден сагъыш этип 
башлагъандыла.  

Депутатла бла да ишни къолгъа 
алгъанбыз. Аны талай сылтауу 

барды. Ол санда бизге бир тиширыу 
келгенди. Аны эгечи узакъ элде жа-
шайды. Сабийи бек ауруйду, алай анга 
пенсия тёленмейди, бир тюрлю льгота 
берилмейди. Кеси шахаргъа жолгъа 
окъуна ахчасы болмагъаны ючюн 
келалмайды. Былайда айтырыгъым, 
элледе кёпле эркинликлерини юсле-
ринден билмейдиле, документлени 
юридический жаны бла тюз жазал-
майдыла. Анга барып, къагъытланы 
жарашдыргъанбыз. Алай эл админи-
страцияда бизге тынгылагъан чыкъ-
магъанды. Аны ючюн Парламентде 
профильли комитетден ол райондан 
депутатны излеп, тиширыуну жумушун 
тамамлагъанбыз. Организациябыз 
школлада да эришиуле къурайды, 
грантла да алгъанды, деп билдиргенди 
Созайланы Алла.

«Точка опоры» НКО-ну  келечиси Аза-
мат Азубеков республикада организа-
циялагъа болушлукъгъа не этилгенини, 
ала кеслери да не бла кюрешгенлерини 
юсюнден хапарлагъанды. 

Жыйылыуда, битеу айтылгъанны 
эсге алып, рекомендацияла жарашды-
рылгъандыла. Ала тийишли органлагъа 
бла ведомстволагъа жиберилгендиле.

КУЛЬЧАЛАНЫ Зульфия.

Къабарты-Малкъарны де-
легациясы Азербайджаннга 
баргъаны, бизни миллетле-
рибизни араларында жю-
рюген эм экономика бла 
культура байламлыкъланы 
кючлендириуге себеплик 
этериги баямды.

Эки республиканы ара-
сында байламлыкъланы 
жюрютюу сатыу-алыу, эко-
номика, илму-техника эм 
культура жаны бла бирге 
ишлеуню юсюнден 2009 
жылда этилген келишим 
бла башланнган эди. КъМР  
ары дери тыш къыралла бла 
аллай келишим этмегенди. 
Былтыр а октябрьде Арсен 
Каноков Россейни делегаци-
ябызны къауумунда Бакугъа 
баргъан эди. Ол заманда 
анга башчылыкъ Россейни 
Правительствосуну Предсе-
дателини орунбасары, РФ-
ни Президентини СКФО-да 
толу эркинликли келечиси 
Александр Хлопонин этген-
ди. Анда республикабызны 

Байламлыкъла кюч ала барадыла

Къабарты-Малкъарны Уру-
нуу эм социальный айнытыу 
жаны бла министерствосунда 
урунууну къоруулау жаны бла 
ведомствола аралы комис-
сияны кенгеши болгъанды. 
Анда урунууну къоруулау ай-
лыкъны итогларыны юсюнден 
сёлешгендиле, деп билдирген-
диле министерствону пресс-
службасындан. Жыйылыугъа 
власть органланы, надзор эм 
контроль этген службаланы, 
профсоюзланы эм бир къауум 
предприятияланы келечилери 
къатышхандыла.

Министрни орунбасары Ни-
колай Голочалов  быйыл апрель 

Производстволада 
ачыгъанланы санын азайтыргъа

-Алгъын ол ахча кёп эди. 
Сиз аны азайтханмы эт-
генсиз?

-Энтта да къайтарып ай-
тайым: «юзерге  сюйген-
ле» бизде кёп боладыла. 
Ол тарих хар субъектни 
сейирлерине, не  ишлерге 
айтханларына кёре тохташ-
дырылгъанды. Шёндю юч 
федеральный программа 
тамам этиле турадыла - «Че-
чен», «Россейни Юг жаны» 
эм «Ингушетия» програм-
мала. Алайды да, субъект-
лени юслеринден айтханда, 
школла  жетишмейдиле, 

«Кавказгъа 5,5 триллион деген тарихден 
къоркъур кереклиси жокъду»

Бу проектни магъанасы Ханты-
Мансийск автоном округну  эмда 
Север-Кавказ федеральный округну 
жаш адамларыны  араларында куль-
тура байламлыкъланы айнытыуду, 
СКФО-ну регионлары бла шагъырей-
лендириудю. Сибирьден къонакъла, 
Север-Кавказ республикалада болуп, 
Россейни юг жанында жашагъан 
халкъланы  болумларын кеслери кёз-
лери бла кёрлюкдюле, тёрелери, адет-
лери бла да шагъырейленирикдиле . 

Аны юсюнден бизни жаш жерлеш-
лерибиз бла тюбешиуде Ханты-Ман-
сийскеде «Алания» дюгер культура 
араны председатели  Валерий Абаев 
аланы бери келиулерини сылтаула-
рындан бири Север-Кавказ регионну 
юсюнден кёп тюрлю керексиз, къужур 
хапарла жюрюгенлери бла да байлам-
лы болгъанын  чертгенди. «Ала терс 
болгъанларына тюшюндюрюр ючюн, 
Северде жашагъан миллетни келечи-
лерин  хар республикагъа да элтип, бо-
лумну кеси кёзлери бла кёрюрча, би-
лирча этергеди муратыбыз»,-дегенди.

Сибирьден «Шуёхлукъну жоллары бла»
Ахыры. Аллы 1-чи бетдеди. «Шуёхлукъну жоллары 

бла» деген проект бир ай 
мындан алгъа Дагъыстан-
да башланнганды. Югра-
дан Нальчикге  келгенлеге 
уа республиканы айбат 
жерлеринден биринде 
орналгъан «Кавказ» са-
наторий къонакъбайлыкъ 
этгенди. Ала бизде эки 
кюнню тургъандыла. Ол 
заманны ичинде  Наль-
чикде Миллет музейге 
баргъандыла, Мухадин 
Нагоевни театрында бол-
гъандыла, КъМР-ни  Пар-
ламентинде Жаш тёлю 
палатаны келечилери бла 
тюбешгендиле.  КъМР-ни 
къырал телевидениясыны 
жаш тёлю программала-
рындан бирине да къа-
тышхандыла.

24-чю июньда уа жаш адамланы 
Нальчикде Къабарты-Малкъар Рос-
сейге къошулгъанлы 400-жыллыкъны 
майдандан ашыргъандыла.  Бизден 
ала Къарачай-Черкес Республикагъа 

атланнгандыла. Къонакъла айтханнга 
кёре, андан Ставрополь крайны Пяти-
горск шахарына барлыкъдыла эмда 
«Машук-2012» Битеукавказ жаш тёлю 
форумгъа къатышырыкъдыла. Анда 
уа "ХМАО-Югры" делегация  фести-

валь жабылгъан кюн гала-концертде 
кесини  программасын кёргюзтю-
рюкдю.

                       ХОЛАЛАНЫ Марзият.
Суратны автор алгъанды.

Башчысы, Азербайджанны 
Президенти Ильхам Алиев 
бла тюбешип, бизни регионну 
бла ол къыралны арасында 
байламлыкъланы кенгертиу-
ню юсюнден сёлешген эди. 

Ол тюбешиуден сора ара-
бызда экономика байлам-
лыкъла тири айнып башлагъ-
андыла. Сёз ючюн, былтыр 
Къабарты-Малкъар Респу-
блика Азербайджаннга 2,8 
миллион доллар багъасы 
товарла сатханды эм андан 
3,2 миллион доллар багъасы 
продукция сатып алгъанды. 
Ары асламысында  кофе, 
чай, хлопок, татлы суула эм 
чагъыр,жемишледен бла 
тахта кёгетледен жарашды-
рылгъан продукция, тюр-
лю-тюрлю оборудование эм 
пластмассадан этилген затла 
келтириледиле. Къабарты-
Малкъардан ары аш-азыкъ, 
электрокюч машинала эм 
транспорт барады. Юсюбюз-
деги жылны биринчи квар-
талында бизни республика 
Азербайджаннга 670 минг 
доллар багъасы продукция 

сатханды эм 132 минг доллар 
багъасы товарла  алгъанды.

Озгъан жыл, экономика 
бёлюм бла чекленип къал-
май, Къабарты-Малкъар бла 
Азербайджан араларында 
гуманитар байламлыкъла-
ны кенгертиуге да аслам эс 
бургъандыла. Сёз ючюн, 
Азербайджанны келечи-
лери бизде бардырылгъан 
«Элбрусда Алтын майдан» 
деген фольклор этнография 
фестивальгъа эм Элбрусха 
чабып чыгъыу эришиулеге 
къатышхандыла.

Алгъаракъда уа Азербайд-
жанны жаш тёлюсю КъМР-
ни ара шахарында барды-
рылгъан «СНГ-ны Север 
Кавказда Студентлени жаз 
башы» деген халкъла аралы 
фестивальгъа да келгенди-
ле. Шёндю уа ала быйыл 
кюз артында Нальчикде 
боллукъ «Кавказ оюнла - 
2012» эришиулеге хазырлана 
турадыла.

УЛБАШЛАНЫ Мурат.

Ахыры. Аллы 1-чи бетдеди. аланы ишлерге керекдиле. 
Нормативле шарт тохташды-
рыллыкъдыла. Федеральный 
ырысхыдан субсидияла халда 
берилликди ахча. Башхалары 
барысы да - инвестиция про-
ектледиле, айныуду.  Къуру 
школланы ишлеу бла иш 
тамам этилип къалмайды. 
Аланы ишлеулерин жалчы-
тыргъа да керекди, бюджетге 
файдала тюшерча этерге, 
аны жашауда бардыргъа да 
тийишлиди.

-Проектлени жашауда бар-
дырыргъа федеральный 
бюджетден ахча берлик 
эселе да, анга къошаргъа  
уа регионланы ахчалары 

айда бизни республиканы рай-
онларында, шахарларында, бир 
къауум министерстволарында 
бла ведомстволарында эм 
предприятияларында урунууну 
къоруулау жаны бла къаллай 
мероприятияла бардырылгъа-
ныны юсюнден айтханды. 

КъМР-ни организациялары 
урунуу законодательствону 
эм аны бла байламлы башха 
норматив актланы жорукъла-
рын къалай толтургъанлары-
ны юсюнден а жыйылыуда 
республиканы къырал урунуу 
инспекциясыны башчысыны 
орунбасары Тимур Тхабисимов 
сёлешгенди. Ол билдиргеннге 

«Къырал сагъат» инфор-
мация проектни жашауда 
бардырыуну чеклеринде 
республиканы Жамауат 
эм дин организацияланы 
ишлери жаны бла къырал 
комитетини башчысы Борис 
Паштов «Грушевая роща» 
санаторийде солугъан са-
бийле бла тюбешгенди. 
Бусагъатда анда Къабар-
ты-Малкъардан, Чеченден, 
Дагъыстандан эм башха 
регионладан да жюзден 
аслам сабий саулукъларына 
бакъдырадыла.  

«Къырал сагъат» Уллу 
Ата журт урушха жорала-
нып къуралгъан эди, аны 

Ачыкъ ушакъ
кезиуюнде жашчыкъла бла 
къызчыкъла къонакъланы 
хапарларына сейир этип 
тынгылагъандыла. Алагъа 
фашизмни, бусагъатдагъы 
дунияда аны  бла байламлы 
болумуну, экстремизмге кел-
тирген, халкъланы бир бирге 
къажау сюеген оюмлагъа 
ийнанмазгъа кереклиси-
ни юсюнден айтхандыла. 
Сабийле да кеслерини ша-
харларыны, аланы кёбюсю 
уа урушда этген жигитли-
клери ючюн саугъаланнган 
аппаларыны юслеринден 
да билдиргендиле. Алай 
«Россей 22-чи июньда нени 
белгилейди?» - деген со-

КъМР-ни Урунуу эм соци-
альный айнытыу министер-
ствосуну акъылбалыкъ бол-
магъанла тургъан «Намыс» 
социально-реабилитация 
арасыны башчысы Адальби 
Карданов «Социальный жал-
чытыу учрежденияны эм иги 
ишчиси» деген битеуроссей 
эришиуде ючюнчю жерге тий-
ишли болгъанды, 200 минг 
сом грант да къытханды.

Бу конкурс Россейни Пре-
зидентини башламчылыгъы 
бла социальный ишчилени 
даражаларын кётюрюр эм 
аланы профессионал тирили-
клерин ёсдюрюр, абаданла, 
сакъатла, юйюрле, сабийле 
бла ишлеуде бусагъатдагъы 
технологияланы сингдирир 
муратда 2011 жылдан бери 
бардырылады. Анга къырал-
ны битеу регионларындан 

«Намыс» реабилитация 
араны кезиулю жетишими

руугъа асламысы жууап 
бералмагъандыла. 

Тюбешиуню эсеплерин 
чыгъара, Борис Паштов 
урушну юсюнден жангыз да 
эсгериулени угъай, адамла 
миллионла бла не зат ючюн 
жанларын бергенлерин 
унутургъа жарарыкъ тюй-
юлдю, жаланда халкъла 
араларында шуёхлукъ бла 
келишиулюк этерикдиле 
Россейни кючлю, деп черт-
генди. 

КъМР-ни Жамауат эм дин 
организацияланы 
ишлери жаны бла 

къырал комитетини 
пресс-службасы.

КъМР-ни Жамауат палатасыны Уру-
нуу байламлыкъла эм социальный 

политика жаны бла комиссиясыны 
жыйылыуу болгъанды. Анда сёз со-
циальный магъаналы коммерциялы 
халда ишлемеген организацияланы 
(НКО) айныу жолларыны, жамауат эм 
къырал байламлыкъланы кючленди-
риуню, аны бла байламлы проблема-
ланы эм талай башха сорууну юсюнден 
баргъанды. 

Бек биринчи КъМР-ни жамауат 
эм дин организацияларыны ишлери 
жаны бла къырал комитетини башчы-
сы Борис Паштов доклад этгенди. Ол 
республикада эсепде коммерциялы 
халда ишлемеген 812 организация 
болгъанын билдиргенди. Ала асламы-
сында жандауурлукъ, адамланы граж-
дан эркинликлерин къоруулау, миллет 
маданиятны сакълау, билим бериу эм 
юйретиу, жаш тёлюню ишлери, пред-
принимательство, спорт, социальный 
къорууланыу эм талай башха зат бла 
кюрешедиле.

Бу тюрлю биригиуле Къабарты-
Малкъарда  социальный-экономика 
бёлюмню айнытыргъа уллу къошум-
чулукъ этедиле, аладан келген хайыр 
бир жылгъа 120 миллион сомгъа 
жетеди. НКО-гъа болушлукъ этиуню 
талай амалы барды, ол санда нор-
матив-право базаны тапландырыу, 
аланы социальный магъаналы бор-
чланы тамамлаугъа къошуу, аланы 
инфраструктура, усталыкъ жаны бла 
ишлерин пропаганда этиу. 

Коммерциялы болмагъан организа-
цияланы айнытыр муратда алагъа 

къыралны жанындан болушлукъ этер-
ге деп республикалы законнга къол 
салыннганды. КъМР-ни   Правитель-
ствосу алагъа субсидияла бериуню 
юсюнден бегимни къабыл кёргенди. 
Бу мадарла организацияланы бла 
къыралны араларында байламлыкъ-
ланы кючлендирирге, миллет, дин, 

граждан келишиулюкню тохташды-
рыргъа себеплик этерикдиле. Къырал 
органланы бла граждан обществону 
институтлары бла бирге ишлеулери 
бютюн хайырлы болур ючюн, Къабар-
ты-Малкъарны Башчысыны буйругъу 
бла былтыр онбешинчи июльда совет 
къуралгъанды. Анга жамауат, дин 
организацияланы, жаш тёлю къы-
мылдауланы келечилери киргендиле. 
Республиканы целевой программа-
ларыны чеклеринде алагъа инфор-
мация, кадрла, организация, мюлк, 
ахча болушлукъ этиледи. 

Алай бла былтыр 25 НКО, регион 
власть органла да болушуп, социаль-
ный магъаналы къыркъдан аслам 
проектни жашауда бардыргъандыла, 
эки жюзден аслам акция къурагъан-
дыла, алагъа 80 минг адам къатыш-
ханды. Этилген мадарлагъа кёре, 2015 
жылгъа бир жылгъа НКО-да ишлеген 
адамла квалификацияларын иги 
да ёсдюрлюкдюле, организацияла 
чыгъаргъан продукцияны ёлчеми 
кёбейирикди, дегенди ол.

Борис Султанович граждан обще-
ствону къураугъа энчи эс бёлюрге 

кереклисин белгилегенди. Ахыр за-
манда республикада жамауат жашау 
тири болгъанды. Алай талай проблема 
да барды. Энчи чертип, муниципали-
тет бу жаны бла система халда ишле-
мегенин айтыргъа тийишлиди. Сора 
бизнес бла байламлыкъла тохташды-
рыу да бек магъаналы проблемады. 
Нек дегенде  предпринимательле 
алыкъа жамауат секторгъа ышанмай-
дыла. Битеу алып айтханда, НКО бла 
байламлы болум игиге айланнганды, 
деп бошагъанды ол сёзюн. 

Жамауат палатаны члени Марина 
Чернышева Москвада коммерциялы 
болмагъан организацияланы жый-
ылыуларында граждан обществону 
айныу жоллары белгиленнгенлерин 
айтханды. Адамла ангыларгъа керек-

жокъдула, дейдиле. Керти-
си бла, алаймыды?

-Шёндю биз ол модельни 
къоя барабыз. Къалай-алай 
болса да, бек аз ёлчем бла 
(бир-бир программаланы 
5-10-шар процентлерин, 
коммерциялы программала 
болсала уа, 30-шар процент-
лерин къатышдырабыз). 
Нек дегенде бюджет ахча 
да ишлейди,  социальный 
объект болса, аны ишлеуге 
5 процентни къошдурлукъ-
дула. Аллай объектле ке-
рекдиле да, 5 процент кёп 
тюйюлдю да. Къоркъурча 
да тюйюлдю.

«Известия» газетден.

кёре, инспекция озгъан жыл 
республиканы бир ненча пред-
приятиясында тинтиуле бар-
дыргъанды. Этилген отчётха 
кёре, адамла производствода 
асламысында бийикден кетип, 
ток уруп, от тюшюп, тютюнден 
тунчугъуп неда транспортда 
авариягъа тюшюп ачыйдыла. 

Жыйылыуну ахырында ко-
миссия, бу докладлада кёр-
гюзтюлген шартланы эсге 
алып, КъМР-ни Урунуу эм 
социальный айнытыу мини-
стерствосуна тийишли реко-
мендацияла этгенди.

Бизни корр.

Конкурс

Энтта бир юй -  Терс-Къолда «Эл-
брустурист» организацияны админи-
страциясы. Предприятие  бюгюнлюкде 
жабылгъанды, бу мекямны   къолгъа 
этерге сюйгенле уа аз тюйюлдюле. 
«Аны багъасы  36 миллион сомгъа тер-
гелгенди. Предприятияны элге  борчу 
да аллай уллуду. Бу объектни элге бер-
сек, анда амбулаторияны, Маданият 
юйню, элни администрациясын да ор-
наталлыкъ эдик. Бюгюнлюкде биринчи 
сагъынылгъан махкеме  арендагъа 
алыннган бир отоулу фатардады», - 
дегенди Курдан улу. 

Элде   осал халда болгъан башха со-
циальный объектле да бардыла.   Сёз 
ючюн, Терс-Къолну школуну къабыр-
гъасы жарылгъан этгенди, ол кеси да  

Элбрус элни Жамауат советини ишин жаратхандыла жети жюз учреждение къа-
тышхандыла. Хорлагъанланы 
Москваны Гитче Къырал Ака-
демия театрында къууанчлы 
халда саугъалагъандыла. Ала 
Къырал Кремль дворецде 
болгъандыла, къонакъланы 
РФ-ни Правительствосуну 
башчысы Дмитрий Медведев 
да алгъышлагъанды. 

Адальби Карданов арагъа 
ол къуралгъанлы бери башчы-
лыкъ этеди. «Мен социальный 
сферагъа иги сагъыш этип 
келгенме. Анам гитчеликден 
окъуна ёксюзлей къалгъан 
эди. Анга жууукълары болуш-
хандыла, билим да берген-
диле. Ол кесини жашаууну 
юсюнден кёп хапар айтыучу 
эди, бек иги ышанлагъа уа 
огъурлулукъну бла эс бёлюуню 
санагъанды. Мен аны сёзле-
рин эсгергенлей турама, аны 

хурметине тийишли адам 
болургъа кюрешеме»,-дейди 
Адальби Карданов. Ол айт-
ханнга кёре, ара ишлеген 
онеки жылны ичинде ары 
къыйын жашау болумгъа 
тюшген бек кёп сабий келген-
ди. Насыпха, республикада 
аллайланы саны жылдан-
жылгъа азая барады.

«Намыс» реабилитация 
ара талай эришиуде хорлагъ-
анды, 2004 жылда анга шагъ-
атлыкъ къагъыт бла энчи 
статус да бергендиле. 2011 
жылда уа ол, «Возрождение» 
деген битеуроссей конкурсда 
къытып, эки миллион сом 
грант алгъанды.  

КъМР-ни Урунуу эм
социальный айнытыу 

министерствосуну пресс-
службасы.

Амбулаторияны мекямы уа 1936 
жылда ишленнгенди, анга предпри-
нимательлени болушлугъу бла ремонт 
этилгенди. «Анда жаланда 34 адамгъа 
жер барды, ол эллилени кеслерине 
да жетмейди. Бери келген туристле-
ни саулукъларына багъаргъа керек 
болса, алагъа жер жетмей къалады. 
Элбрусха уа астмалары, башха ауру-
улары болгъанла келедиле. Алагъа 
бизни хауабыз окъуна дарманды, алай 
турур жерлери уа жокъду», - дегенди.  

Курдан улу айтханыча, элни айныты-
уну генеральный схемасы да жараш-
дырылгъанды. Анда башха проектле 
бла бирге эл мюлк туризмни айны-
тыргъа план да барды. Нек дегенде 
тышындан келген экспертлени асламы 
туризмни айнытыу бла бирге мында 
жашагъан халкъланы энчиликлерин 

ри белгиленипдиле, битеу къурулуш 
ишле уа генеральный схемагъа кёре 
бардырыллыкъдыла. «Элни айнытыуну 
схемасын элбрусчула къабыл кёргюн-
чю,  бир тюрлю къурулуш башланы-
рыкъ тюйюлдю», - дегенди. 

Советни членлери «Приэлбрусье» 
миллет парк бла байламлы халны да 
сюзгендиле. Белгили альпинистибиз 
Ёлмезланы Абдул-Халим паркны 
къуллукъчуларыны туристледен ахча 
алыргъа деген оноуларын терсге 
санагъанды. «Туристлени тонаргъа 
жарамайды, алай болса, адамла бизге 
келлик тюйюлдюле», - дегенди. 

Дагъыда ол, Тырныауузда стадион 
жабылып, спортчула жарауларын жол 
жанында бардыргъанларыны юсюн-
ден да айтханды. «Стадионда право 
низамны сакълаучула орналгъандыла, 
аны ючюн жашланы ары къоймайды-
ла. Спортчуларыбызгъа жолда чабы-
шыргъа тюшеди, ол а   къоркъуулуду», 
- дегенди Ёлмез улу. 

Ахматланы Назир хажи уа экономи-
каны айнытыу, ахча ишлеу  бла бирге 
адам жюрегини тазалыгъын унутургъа 
жарамагъанын эсгертгенди. «Къуран-
да былай айтылады адамны   жюреги-
не ауруу кирсе, аны санлары барысы да 
тозурайдыла. Аны ючюн жюрегибизни 

тазалыгъын  унутмайыкъ», - дегенди. 
Ол дагъыда  КТО кетерилгенден сора 

ислам дин не халда болгъанын билирге 
сюйгенди.  Эллиле айтханыча, адамла, 
къоркъуп, межгитге да жюрюмейдиле. 
Алгъын жума намазгъа къартла, жаш-
ла да келгендиле, ахыр байрым кюн а 
намазгъа жаланда жетеулен келгенди-
ле, дегенди эллиледен бири. 

Мария Котлярова уа, элбрусчулача  
бир тилли, бир бирни ангылагъан,   
тутхучлулукъ этген эллерибиз кёп бол-
магъанын чертгенди. «Адамларыгъыз 
сёлеше, тынгылай да биледиле. Сизде-
ча,  халкъны бла властьланы арасында 
ангылаулукъ болгъан жерни тапхан 
къыйынды, аны бла уа хайырланыргъа 
керексиз», – дегенди. 

Жамауат советни башчысы Непе 
улу уа элни администрациясы адамла  
ючюн кюрешгенин чертгенди. «Биз 
Курдан улу халкъ ючюн жарсыгъанын 
кёрюп турабыз. Борчубуз да - бу жу-
мушлада анга тутхучлулукъ этергеди», 
- дегенди ол. 

Жыйылыуда башха вопросла да 
кётюрюлгендиле. Ахырында Жамауат 
палатаны членлери коллегаларына 
къолдан келгенича болушургъа айт-
хандыла. 

ТИКАЛАНЫ Фатима.

Ахыры. Аллы 1-чи бетдеди.

ЖАМАУАТ ПАЛАТА

алгъын общежитни мекямында орна-
лыпды. Элде жангы окъуу юй ишлеуню 
юсюнден кёп кере айтылгъанды, алай 
бу вопрос алыкъа тамамланмагъанды. 

Алгъын Маданият юйге  деп Элбрус 
посёлокда ишленнген эки къатлы юйде  
уа бюгюнлюкде полиция участка къу-
ралгъанды. «Элни иелигинде, бу объ-
ектден башха, жукъ да жокъ эди, аны 
да ич ишле министерствогъа берирге 
тюшгенди», - дегенди Курдан улу. 

сакълау магъаналы болгъанын айта-
дыла.   «Туристле ахча тёлеп таулуланы 
тёрели чыгъармачылыкъларына юй-
ренирге,  ийнек саууп, бишлакъ этип да 
кёраллыкъдыла. Ол да алагъа сейир 
кёрюнюрюкдю»,  – дегенди.   

Абшаланы Магомет, республикада 
жерни юлешиу бла байламлы даулаш-
ла   болгъанларын эсгертип, районда 
бу жаны бла халны билирге сюйгенди. 
Курдан улу айтханыча, жерлени чекле-

Солдан онгнга: Курданланы Узейир, Абшаланы Магомет эм Заурби Нахушев.

Специалистни оюму

Алийланы Баблашны жашы Умар туугъанлы - 100 жыл Адам эм аны иши

Илмуну эм адамлыкъ 
даражаны бийиклерине жетгенди

лекцияларында эшитгеними, жашауда 
аны бла тюбешген кезиуде айтхан сёзле-
рини, адебини, къылыгъыны юсюнден 
кеси оюмуму айтыргъа болаллыкъма.

Билим 
алыргъа кёллендиргенди

Къабарты-Малкъар къырал универ-
ситетде окъугъан беш жылны ичинде, 
не айтсакъ да, Умар Баблашевичге 
жетген устазыбыз болмагъанды, деп 
бизни курсну студентлери бир аууз-
дан арсарсыз айтырыкъдыла десем, 
жангылмам. Бизни ызыбыздан келген 
курсланы оюмлары да алайды. Бюгюн 
биз бирге жолукъсакъ да, аны билимин, 
адамлыгъын эсгеребиз, айтхан сёзле-
рин сагьынып, тансыкълайбыз. 

Алим лекциягъа, кюле, чам, лакъыр-
да эте, келир эди. Не къыйын теманы 
юсюнден окъуса да, аны студентлеге 
тынч ангылатыуну амалларын табар эди 
эм хайырланыр эди. 

Тенгизде жюзген кеме кибик  эди бу 
уллу санлы, келбетли адамны жолда 
жюрюшю. Аны сабырлыгъы, басымлы-
лыгъы адамлыгъын бютюнда бийикге 
кётюргендиле. Студентле бир-бирде 
хыпыярлыкъ этгенлерине окъуна ол 
чам, лакъырда сёз айтхан болмаса, 
ачыуланып, къанын бузуп бир да кёрмез 
эдинг. Лекцияланы иш кёллюлюкде бар-
дырылгъанлары жашланы, къызланы 
акъылларын, эслерин устазны айтхан 
сёзлерине тартханлай, эригирге, без-
ирерге бош заман къоймай эдиле.

Дерсле бергенде да, мен айтырымы 
айтдым, сиз сюйгенигизни этигиз деп 
къарамагъанды ишине. Сёз ючюн, 
юйде окъургьа берген дерслерин экин-
чи кюн кеси окъурукъ лекцияла бла 
байламлы эте, хар студент теманы иги 
ангыларына, ол аны эсинде кёп за-
маннга къалырча этерге артыкъда бек 
эс бургъанды. Ол кезиуде жангыдан къу-
ралгъан окъуу юйде, артыкъда малкъар 
тил бла литература кафедрада, битеулю 
тюркологиядан угьай эсенг да, бизни 
кеси тилибизни, литературабызны юсле-
ринден окъуу керекле, китапла жокъну 
орунунда эдиле. Болсада Умар Бабла-
шевич кесини энчи библиотекасындан 
китапла, къол жазмала келтирип, бизни 
иги окъууубузгъа къайгъыргъанды. Ол 
угъай эсенг, кесини студент жылларын-
дан юлгюле келтирип, билим алыугьа 
кёллендиргенди, иш кёллюлюгюбюзню 
кётюргенди.

Аны былай айтханы бюгюн да эсим-
деди:

- Къарачай элде ёсген жаш адамгъа 
орус тилни билген тынч тюйюл эди. 
Алайсыз а, бийик окъуу юйде тийишли-
сича билим алыргъа онг болмазлыгъын 

- дейди. Кеси мени бла олтуруп, план 
жарашдырады, къаллай литература 
бла шагьырей болургьа кереклисин 
айтады. Ол заманда чыкъгъан суратлау 
литература болуп, барысын да окъуп, 
кесим билгеннге кёре, ол темагьа аз-
маз иш кибик жазгьан эдим. Анга Умар 
бек ыразы болуп, аны юсюнден «За-
ман» («Коммунизмге жол») газетге да 
жазгъанды. Андан сора уа, илму-излем 
институтха айтып, къол жазмамы ары 
алдыргъанды.

Алай сакъ болгьанды жангыдан 
тириле башлагьан илмубузгьа, лите-
ратурабызгьа да Алий улу. Бир жолда, 
1964 жылда жайда, Будайланы Ахмат 
(жаннетли болсун), Умарны да алып, 
бизни элге - Огьары Бахсаннга - келе-
ди. Саулай эл аны сыйлы къонакъча 
кёреди, къурманлыкь этип, сыйлайды. 
Ол кюнледе ныгьышда олтургъан 
къартла бла кёп ушакъ этеди. Алагъа 
кеси билген кёп затны юсюнден хапар 
айтады. Акъсакъалланы хапарларына 
да сейирсинип тынгылайды. Аладан 
бирлери уллу Алий улуну (бу тукъумда 
эки Умар болгъандыла, экиси да уллу 
алимле) юсюнден хапар соргъанда, ол 
аны битеу тюрк миллетлени илмула-
рын айнытыугъа салгьан къыйыныны, 
адамлыгьыны, билимини юсюнден айта 
келди да, былай деди:

- Бизни Умар - мени тукъум къарын-
дашым - белгили алим болуп къалмай, 
уллу къырал къуллукъчу эди. Алай 
Энейланы Магометни адамлыгьына 
бла билимине уа ол кесинден да бек 
бюсюрей эди. Ол ёлген кюнледе мен, 
сабий жаш, Ростовда эдим. Мени ары 
бизни Умар окъутургьа элтген эди. 

Бир кюн эрттенликде, биреу келип, 
Эней улу ёлгенди дегенлей, иги кийинн-
ген да этмей, мени да биргесине алып, 
чабып Магометлагъа барды. Отоугъа 
киргенлей, аны ёлюгюне къапланып 
жиляды да, былай айтды: «Багъалы 
къарындашыбыз, сен бизни кимге къо-
юп кетип бараса?!»

Хау, Къарачайны Умары, Малкъарны 
Магомети да, бир бирге билек бола, 
эки халкъны да сейирлерине къуллукъ 
эте эдиле. Алай бу фахмулу къырал 
къуллукъчуланы, алимликлери болгьан 
адамларыбызны къадарлары да бирча 
жарсыулу эдиле...

«Тирменчик да 
бизни тарыхыбызды»

Ныгъышда алай ушакъ этди да, сора, 
жаш адамлагъа айланып, былай деди:  

- Жашла,  кёремисиз бу ныгьышда 
олтургъан, ёлетден сау къутулгъан 
акъсакъалланы, ала бюгюн бардыла, 
тамбла аланы тапмазсыз. Хар айтхан 

жокъду, аны унутур заман болгъанды 
дегенлерин къуруда жарсып айта эди. 
Аны ючюн эди Умарны бизге жангыдан 
тириле башлагъан тилибизни къуруда 
аманат этгенлей, аны ариулугъун, де-
менгилилигин сезерибизге къайгъыр-
гъанлай тургъаны. 

Ёмюрюн
къысхартхан китап

Дагъыда мен быллай бир шартны 
белгилерге сюе эдим. 1972 жылда Мо-
сквада СССР-ни Илмула академиясы-
ны «Наука» китап басмасында Умарны 
«Къарачай-малкъар тилни синтаксиси» 
деген китабы чыкъгьанды. Анга автор 
уллу къыйын салгьанды. Анда ол терен 
тинтиулени бардырып, тилибизни битеу-
лю тюркологияда орунун, энчиликлерин 
белгили этгенди. Алай китапны чыкъ-
гъаны бир жаны бла аны къууандыр-
гъан угъай, жарсытхан этгенди.

Ол угъай, ол аны замансыз ёлгенине 
себеплик этгенди. Нек? Умар кеси да 
ол чыгъарма тюшген кюнледе, башына 
къан чабып, 1972 жылда кюз артында 
ёлгенди. Биз, аны студентлерини бир 
къаууму, сюйген устазыбызны дууасы-
на Къарачайгъа баргъаныбызда, аны 
жууукълары, юй бийчеси айтханларына 
кёре, Умарны жарсытхан китапны асыры 
бек къысхартылгъаны, тиражы жаланда 
минг экземпляр болгьаны эди.

Алай андан да бек жюрек къыйын-
лыкъ берген а бу илму иш чыкъгъанда, 
анга Москвадан: «Не Къарачайда, не 
Малкъарда книготоргла сени китабын-
гы заказ берип алыргъа унамагъанды-
ла да, андан издательствогъа кёп заран 
тюшгенди», - деп сёлешгенлери эди. Ол 
заманда мени китабым Къарачайгъа 
бла Малкъаргъа деп жазылгъанды, 
аны ала да сансыз эте эселе, сора мени 
аллай бир къыйналып жазгъан илму 
ишим кимге керекди деген сагъыш 
алимни жюрегине бичакъ болуп чан-
чылгъанды. Андан сора кёп да турмай, 
хайт деген жыл санында - 61 жылында 
- ол дуниядан кетгенди.

Бизни сюйген устазыбыз Къабарты-
Малкъарда окъутхан студентлерини 
илмуда, литературада, къырал власть-
ны къуллукъларында, халкъгъа билим 
бериуде бюгюнлюкде жетишимлерин 
кёрсе, билсе эди, ол къалай бек къууа-
ныр эди. Болсада къадар ол насыпдан 
аны, бизни да кери этгенди. Алай биз 
мол кёллю, жарыкъ жюрекли уллу али-
мибизни, насийхатчыбызны ахшылыгъ-
ын, къыйынын да унутмайбыз, анга 
жюрек ыразылыгъыбызны билдире, ол 
дуниянг ырахат болсун, дейбиз.

ТЕММОЛАНЫ Мухадин.

Биринчи таурух. Генетика ауруу – оз-
гъан тёлюлени жашауларындан къал
гъан  осал белгиди.
Кертисин айтханда уа, осал саулукъ-

лу сабий къайсы юйюрге да тууаргъа 
боллукъду.. Ол тюрлю ишге орта эсеп 
бла  юйюрлени 5 проценти жолугъады. 
Бир-бир сабийле дуниягъа генетика 
аномалиялыла болуп  жаратыладыла. 
Ол тюрлю иш боллугъун алгъадан би-
лирге онг жокъду. Генный бузукълукъла  
сакъланмай тургъанлай, кеслери алла-
рына болуп  къаладыла. Генетика тилде 
айтылгъанда, ол тюрлю ишге мурдорну  
салгъанны эффекты, дейдиле. Аллай ке-
зиуледе жаратылгъан  сабийге патология 
жаны бла тюрленнген генле ётедиле. Бир 
тюрлю  хаталары болгъан адамлагъа 
юйюрле къураргъа кёп къыраллада эр-
кинлик болмай да  тургъан эди. 

Андан сора да, бизни хар бирибиз 
къыяулары болгъанлагъа  саналгъан 5 
процентни тутханланы санына тюшюп 
къалыр деген къоркъуу да барды. 

Экинчи таурух. Толу акъыллы болмагъан 
сабийле къанлары къатышхан жууукъла 
бла къурагъан юйюрледе тууадыла.
Кертисин айтханда, алай хар заманда 

Генле къалай орналлыкъдыла?
Бизни игида асламыбызгъа 

генетика - жашырынлы илмуду. 
Ангылашынмагъан зат а бизни  
къоркъутады, кёп тюрлю таурух-
ланы эм хапарланы жаратылы-
уларыны мурдорларыды. Аллай 
таурухладан бек кенг  жайыл-
гъанларыны юслеринден эксперт, 
врач-генетик, медицина  илмула-
ны кандидаты Юлия Коталевская 
хапар айтады.

Хасауланы Таусону жашы Мухарбий бла 
тынгылы танышханлы алай кёп болмай 

эсе да, аз заманны ичинде аны юсюнден 
кёп иги зат билирге онг табылгъанды. 
Бюгюн а мен ол тауушлукъ докторну, тюз 
ниетлилик, огъурлулукъ, жюрек халаллыкъ, 
табийгъат берген акъыл, болушлукъ кимге 
керек эсе  да, анга онг тапдырыргъа хазыр-
лыкъ-была барысы да анда бирге жыйыш-
дырылгъан, СССР-ни саулукъ сакълауну 
отличнигини, РСФСР-ни Саулукъ сакълау 
министерствосуну Сыйлы грамотасы бла 
саугъаланнган аламат адамны-КъМР-ни  
сыйлы врачыны, бийик категориялы док-
тор, Чегем шахарны сыйлы гражданинини 
юсюнден айтыргъа сюеме. Аны саулукъ  
сакълаугъа берген жыллары къыркъ бешге 
жетедиле. 

Мухарбий Таусоевич бла ушакъ этип, 
андан айырылгъандан сора, кесинге  бир 
уллу ахшылыкъ тюшгенча, кёлюнг кётюрюл-
генлей турады. Аны бла сёлеше келгенде, 
былай бир бош врач блача угъай, саулукъ 
бла байламлы айтханлары алай сейирлик 
эшитиледиле-аны башхалагъа белгисиз 
бир аламат жашырынлыкъларын ачыкъ-
лагъанча. Не зат къалады эсингде Хасау 
улуну сыфаты бла байламлы?  Эштада, аны 
тирилиги, ачыкълыгъы, не этсе да, арый-
тала билмегени.

Этген ишлерин, усталыкъларын жарат-
магъанла кёпмюдюле бизде, билмейме. 
Алай ала уа бардыла. Биреу бухгалтерни 
шинтигинде ёмюрден ахыргъа дери ол-
турур, кеси уа устаз болуп ишлерге деген 
умуту бла жашай, пенсиягъа да кетер, ол 
мураты толмай. Аллайлагъа коллективде 
кёп тюрлю айтадыла: «Узалып, кёкден 
жулдузла уа алмайды», «Менден кетсин-
иесине жетсин» дегенча. Аны ангылагъан 
да къыйын тюйюлдю: этген ишинден кеси 
да зауукълукъ тапмайды, башхаланы да 
къууандырмайды.

Мухарбий а жангылмагъанды. Бир 
кере этген сайлауу-жолун жарытхан 

жулдузу болгъанды. Школда окъугъан за-
манында окъуна медицинаны сюйгенди. 
Андан ары къайры барыргъа, къаллай уста-
лыкъ алыргъа деген соруу чыкъгъанда уа, 
башын кёп аурутмагъанды, жууабы хазыр 
эди. Медицина, жаланда медицина. Башха 
зат къулагъына да кирмегенди, эшитирге да 
сюймегенди. Ол сёз кеси окъуна, сюйген 
къызыны атыча, ариу эшитилгенди. 

Битеу сайлауун, жашауун, ахшы умутла-
рын да аны бла байламлы этгенди. Доку-
ментлерин Ростовну медицина институтуна 
бергени да андан эди. Окъугъан заманында 
аны клиникасында медбрат болуп ишле-
генди. Операция этерге да къатышханды, 
кёплеге болушлукъ этерге да тюшгенди. 
Студент жылларында окъуна Хасау улу бек 
алгъа адамны жашауу ючюн уллу жууаплы-
лыкъны сезерге юйреннгенди. Клиника аны 
врачлыкъ усталыгъын ёсдюрюуню ахшы 
школу болгъанды, медицинаны жашырын-
лыкъларын къадалып, тынгылы билирге 
кюрешгенди. 

Ол энди да профессор Воробьёвну 
уллу жюрек ыразылыкъ бла эсгереди. 

Устазы Мухарбийге «кечеги профессор» 
дегенди. Кеси  уа анга ёмюрлюк дерс бер-
генди, «диагнозну эшитирге угъай, кёрюрге 
керекди»,- деп юйретгенди. 

...Клиникада кечеги дежурство. Барысы 
да жукълапдыла. Тёгерек шошду. Сора  
эшик хыны къагъылады. 

-Доктор!-теркирек, теркирек… Келтир-
гендиле…- дейди медсестра. Саусузгъа  
къарагъандан сора ол диагноз салады-ин-
фаркт. Жюреги тохтагъанды. 

-Массаж!-деп буюрады Хасау улу кеси ке-
сине. Докторну базыныулугъу,сабырлыгъы, 
басымлылыгъы ышаныулукъ береди. Ол, 
къадалып, жюрекге терк-терк массаж 
этеди. Жангыдан  массаж. Бир кесекден 
ючюнчю кере да. Тириле башлагъан жю-
рекни къарыусуз тебе тебирегенин врач-
ны бармакълары сезедиле. Энди уа ала 
бютюнда ышаныулу, бютюнда къатыракъ 
къымылдайдыла. 

-Жан киргеннге ушайды,-дейди Хасау 
улу,- бир ауур жюгю юсюнден кетгенча, 
арыгъан бармакъларын тюзете. Саусузну 
ёлюмден къутхарылгъанына энди ийнаныр-

Сайлауу - битеу жашаууна

санитар-эпидемиология станцияны баш 
врачына саладыла. Ишни бийик даражада 
къурай билгенин, кесини инсанлыкъ жаны 
бла энчилигин, профессионал усталыгъын 
эсге алып, Нальчикде санэпидемстанцияны 
баш врачы этедиле. 

Адам кесини къылыгъы бла туууп къал-
майды. Ол кесине керекли ышанланы кеси 
къурайды. Башхаланы юлгюсю, юйретиу 
да уллу магъананы тутадыла, болсада бек 
баш магъана уа адамны  кесине бериледи. 
Бирле жашау толкъуну  къайры атса да, 
анда жюзедиле, мен быллайма, мени бу 
болгъанымча кёрюгюз, билигиз деп. 

Алай адамланы башха къауумлары бар-
дыла, алагъа уллу хурмет этмей болмайса: 
ала къачан да, адамлыкъ даражаларына 
къоша, билимлерин ёсдюре, кимге не бла 
жарайым, къаллай игилик этейим деген 
сагъышда жашайдыла. Хасауланы жаш 
да аллайладанды. Кесине ол бир зат да из-
лемегенди. Жаланда билимин, бегирек да 
медицина жаны бла ёсдюрюрге сюйгенди 
аны ишде хайырланыргъа.

Арт беш жылда Мухарбий Таусоевич 
саулукъ сакълауну КъМР-де «Гигиена 

эм эпидемиология арасы» федеральный 
къырал учреждениясыны Бахсан районда 
филиалыны баш врачыды. Бу арагъа юч 
район киредиле: Бахсан, Зольск. Чегем. 
Коллективде хунерлилик, чыгъармачы-
лыкъ, алгъа итиниулюк, учунуулукъ хал 
бийлик этеди. Тамата хар неге да жетишеди. 
Аны ишчи кюню багъыу учрежденияда ёт-
дюрген сагъатлары бла бошалып къалмай-
ды. Юйде да кёп зат этерге тюшеди. Бирде 
анга келген къагъытлагъа къараргъа, пла-
нын жарашдырыргъа, доклад хазырларгъа 
керек болады. 

Башчылыкъ этген тынч тюйюлдю. Ишни 
алгъа барырын жалчытыр ючюн, ол къал-
лай онгла болгъанларын кёре билирге 
керекди. Бюгюн реконструкция, тамбла бир 
жангы  зат, бирси кюн а башхасы… Аллай 
къайгъырыулукъланы уллусу, гитчеси да 
адамны  чачын замансыз агъартхан, кёз 
тюплерин кёпчютген затладыла. Хасау улу 
алайсыз жашаууну къыйматын сезмейди. 
Коллегалары бла бирге болдургъан же-
тишимге энчи къарап, ол бир заманда да 
кесиникине санамайды. Кертиси бла да, 
филиалда шуёх коллектив къуралгъанды. 
Анда ахшы башламчылыкълары болгъанла 
кёпдюле. Бу жаны бла уа баш врач барысы-
на да юлгюдю, аланы хар биринде да аны 
къыйыны аз тюйюлдю. 

Ишни, жашауну юсюнден хапар айта 

келгенибизде, Мухарбий Таусоевичден бир 
ненча соруугъа жууап беририн тилегенбиз. 

-СПИД-ге жыйырманчы ёмюрню эми-
насыды деп да бошдан айта болмазла, 
нек дегенде ол мингле бла адамланы 
жашауларын замансыз юзеди.  Ауруугъа 
контроль этиу эмда профилактика жаны 
бла арагъа къаллай симптомла келтире-
диле адамланы? 

-СПИД - алай осал аурууду, аны жалан-
да анализле бардырыу бла ачыкъларгъа 
боллукъду. Вирус, адамны чархына кирип, 
кёбейип башлайды, болсада, иммуноде-
фицитге жетдиргинчи, кесин билдирмей 
турады. Ол заманда уа адамгъа аз сууукъ 
тийгенлей окъуна проблемала чыгъадыла. 
Аллай заманда уа, сюйселе, сюймеселе 
да, аланы жоллары бизни арагъа келти-
реди. 

-СПИД-ден ауругъанларын билгенле-
ринде, адамла кеслерин къалай жюрю-
тедиле? Аланы юйюрлерини членлери уа 
ол затха къалай къарайдыла?

-Тюрлю-тюрлюдю аланы бу ауруугъа 
кёз къарамлары, ангылаулары да. Бирле 
уллу гузаба этмейдиле, башхалары ий-
нанмайдыла, жангылгъан болурла деген 
акъылда жангыдан анализ этилирин из-
лейдиле. Алай, жарсыугъа, жангылычлыкъ 
болмайды. Аурууну юсюнден билгенден 
сора жашырыргъа кюрешедиле, артда 
аны хатасы уа айтып болмазча уллуду. 
Саусузла, бир затны да букъдурмай, тюзюн 
айтханларындан сора аланы юйюрлери 
чачылгъан кезиуле да боладыла. 

-Бек къоркъуулу къауумлагъа къайсы-
ланы санайсыз?

-Наркоманланы, проституткаланы, ичги-
чилени, тутмакъда тутулуп тургъанланы, 
машиналаны жюрютюучюлени, турист-
лени. Бизни республикада уа аллайланы 
асламысы бомжладыла, наркоманладыла, 
алкоголикледиле-ала аурууну жукъдура-
быз деп жарсымайдыла, къалай да этип, 
кеслерине сомла тюшюрселе болады. 

-Да сора, туристле да бек къоркъуу-
лудула? Тыш къыраллагъа барыугъа, 
аладан бизге келиуге да уллу чырмаулукъ 
жокъду. Анга кёре  уа бош алай шагъы-
рейлик, эр кишини бла тиширыуну ара-
ларында байламлыкъ болуру да баямды. 

- Кёче айланнган адамла, туристле, 
аланы араларында уа проституткала да 
бардыла, СПИД-ни, башха венерический 
аурууланы жайыучула  кёбюсюнде ала-
дыла.  Тери-диспансер, дагъыда ачыкъ 
болмагъан специализацияланнган учреж-
денияла СПИД-ни эм башха къоркъуулу 
аурууланы вирусун тохташдырыр ючюн, 
анализлени арагъа жибередиле. 

Дагъыда былай айтыргъа сюеме: кёп 
кезиуледе бу затха эмда аны бла байламлы 
проблемалагъа уллу магъана бермегенди-
ле. Саякъланы «къыстау» бла бу къыйын-
лыкъдан къутулургъа боллукъду. Аны бла 
ауруу къуруп къалмайды, жаланда аман 
айланыучула ташагъа тюшюп, контрольсуз 
къаладыла.  Айхай да, былайда адамланы, 
бегиракъда жаш тёлюню, саулукълары 
ючюн тынгылы мадарла этилирге керек-
диле. Миллетни саулугъу ючюн. 

Мухарбий Таусоевични юсюнден аны 
бла бирге ишлегенлени айтханлары уа бир 
кибикди: уллу усталыгъы болгъан врачды, 
башчыды, оюмлуду эм фахмулуду. Жангы-
лычладан тюз оюм эте биледи. Кесинден, 
башхаладан да къаты сурай, излей билген 
оноучуду, тюз ниетли, таза инсанды. Бек 
башы уа-адамланы саулукъларына жет-
генде, Хасауланы Мухарбий, бир кишиге 
да бет этмей, бир затха да къарамай, битеу 
кючюн, билимин, усталыгъын да артха 
салмай кюрешген врачды. 

Ахырында къошарыгъыбыз. Мухарбий 
бла аны юй бийчеси Улбашланы Магъа-
динни къызы Аминат жаш бла къыз ёсдюр-
гендиле. Тахир-экономистди, Москвада 
ишлейди, Лейля уа медицина илмуланы 
кандидатыды, Нальчикде кёзлеге бакъгъан 
«Ленар» клиниканы бёлюмюню таматасы-
ды. Аналары Аминат а педагогду, школда 
сабийлени окъутуугъа бла юйретиуге кёп 
жылларын бергенди. Энди уа солургъа 
чыгъыпды. 

АЛИКАЛАНЫ Владимир.   

Танышыу
Къадар дегенинг къалай сейирди. 

Мындан  жюз жыл алгъа узакъ къара-
чай тау элде Алийланы Баблашха улан 
туугъанда, ол илмуну аллай бийиклери-
не жетишир деп кимни эсинде боллукъ 
эди. Чёрчек, эсли къара кёз, къара къаш 
жашчыкъ гитчеликден окъуна, къаячы 
таугъа ёрлегенча, фахмусу,  итиниую 
бла жылдан-жылгъа билимни тик да, 
нахытлы да ауушларындан ёте, халкъ-
ларыбызгъа махтау келтиргенди. 

ангылап, аны къолгъа алама. Бек алгъа 
мен классиклени чыгьармаларын кёп 
окъуйма. Алай окъугъандан эсе, аланы 
дефтерге жазып алыуну къыйматлы-
лыгъына тюшюнюп, ол ишге киришеме. 
Сёз ючюн, Л.Н.Толстойну «Анна Карени-
на» романын бир кере аллындан артына 
дери, экинчи кере уа - артындан аллына 
дери къолум бла жазама...

Аллай уллу ишни жаланда билим 
алыргъа таза да кёлю бла берилген адам 
эталлыкъды. Умарны терен билим алгъа-

да болмайды. Хау, аллай юйюрде ген-
ный мутациялы сабий тууар деген къор-
къуу барды. Ол тюрлю ишге жолукъмаз  
ючюн, хайырланылгъан дарманланы 
тизмелери да уллу тюйюлдю. Аланы 
санларына ракга, къурушуугъа къажау 
хайырланылгъан препаратла эм бир 
къауум антибиотикле киредиле. 

Ючюнчю таурух. Ауруулу сабий 
аракъы ичген эр кишиден жаратылса, 
тууады.
Кертиси бла уа, ол да толусунлай 

тюз болмайды. Сабийни урлугъу 
къарынына тюшгенден сора да, бир 
ауукъ заманны ичинде яйцеклетка 
жерине жетип  тохташхынчы да, бир 
ауукъ заман озады. Ол кезиуде ол ур-
лукъ тиширыуну къаны бла байламлы 
болмай турады. Андан ары заманны 
юсюнден а алай айталлыкъ тюйюлбюз: 
сабийден жюклю тиширыугъа  спиртли 
ичгилени хайырланыргъа арталлыда 
жарамайды, бютюнда  бег а 12 ыйыкъ 
озгъунчу – сабийни битеу органлары 
эм системалары къурала тургъан 
кезиуде. 

Тёртюнчю таурух. Хар затха да сабий
ден жюклю тиширыуну дарманланы 
ичиуюню хатасы жетеди. 
Сабийге уллу заран этген тератоген 

дарманланы тизмелери да уллу  тюй-
юлдю. Аланы санларына кёпчюлеге, 
къурушуулагъа къажау хайырланыл-
гъанла  эм бир къауум антибиотикле 
киредиле.  Аны юсюне да, сабийден 
жюклю тиширыугъа, аланы богъур-
дакъ безлери, жюреклери ауруй эселе, 
дарманланы хайырланмай да амал 
жокъду. Медицинада ол жаны бла  

алтын жорукъ барды: аланы хайырла-
ныудан хайыры хатасындан уллуракъ 
эсе, дарманланы ичерге жарайды. 
Сабийден жюклю анала УЗИ-ден бек 
къоркъадыла, алай андан да бир 
тюрлю хата чыкъмайды. УЗИ этилмесе 
уа, къарынны ичинде сабийде осал ау-
руула эсленмей къаладыла. Акушер-
гинекология жаны бла ишде сынау 
кёргюзтгенича, УЗИ-ден  сабийге бир 
тюрлю заран тиймейди. 

Бешинчи тарух. Генетика аномали-
ясы бла туугъан  сабий - битеу тукъ-
умгъа къоркъуулу ишди. 
Кертиси бла уа, къыяулу сабийлени 

бир ненчасы туугъан юйюрде окъуна 
жаратылады бек тап сабий.  Хар зат 
да генетика ауруу къаллай тюрлю 
болгъаны бла байламлыды. Ол тюрлю 
энди боллукъ ишни жаланда врач-
генетик билаллыкъды. Ол себепден 
а хар адам да кесини тукъумуну 
генпатология эм медицина истори-
ясын билирге итинирге керекди эмда 
юйюрде саусуз сабийни не къадар 
тынгылы тинтдирирге борчлуду. Аны 
диагнозу къаллай болгъанын тохташ-
дырыу аны ызындан жаратыллыкъ 
сабийни юсюнден тюз оноу этерге 
болушурукъду, аллай жангы палахдан 
къутулургъа себеплик этерикди.

Къарындагъы сабийни диагностика-
сыны тохташдырыуну перинатальный 
амаллары да бардыла. Ол неда бу  
тинтиу тиширыугъа жюрегини тюбюн-
де къаллай сабийни  айландыргъанын 
алгъадан билирге онг береди.

АиФ «Здоровье» газетден.

гъа боллукъ эди. Хорлау, къыйын хорлау. 
Жыл саны келген тиширыу бир айдан кёп 
жатады. Медбрат а анга хар кече сайын 
да къарагъанлай турады. Сора уллу ыра-
зылыкъ, алгъыш сёзле: «Багъалы доктор! 
Сизни эслилигиз бла алтын къолларыгъыз 
мени жангыдан насыплы этгендиле. Аллах 
сизге узакъ ёмюр, саулукъ берсин».

-Не зат этгенме мен аллай бир? Къолум-
дан келгенича ишлерге кюрешеме. Алыкъа 
студент болса да, халал жюреги, къыйын 
кезиуде абызырамай, саусузгъа болуша 
билгени ючюн айтылгъан ыспас сёзлеге 
аны жууабы алай болгъанды. 

Институтдан сора Мухарбий Таусое-
вични Нальчикде СПИД-ге къажау 

кюрешиу эмда профилактика жаны бла 
араны  баш врачына, артда Чегемде 

Мен аны сохтасы болгъаным бла 
ёхтемленеме. 1957 жылда Алий улу бла 
биринчи кере танышхан кюнюбюз бизге, 
сау 13 жылны кёчгюнчюлюк азабындан 
къутулуп, ата журтубузгъа келген жаш 
тёлюге уллу къууанч эди. Нек десегиз 
сабийлигибиз унугъуулукъда озгъан 
жашлагъа, къызлагъа кеси жерибизде 
бийик окъуу юйде окъугъанны  къой 
да, бир элден экинчи элге барыргъа 
эркинлигибиз болмагъанды. Аллахны 
ахшылыгъындан, мында къырал уни-
верситет ачылды. Анда уа биз окъугъан 
история-филология факультетге бизни 
къарачай къарындашыбыз Алийланы 
Умар таматалыкъ этгенине къалай къу-
уанмаз эдик. 

 Бу уллу алимни бет сыфаты бюгюн 
да кёз аллымдады, айтхан сёзлери къу-
лагъыма эшитилгенлей турадыла. Алай 
жууукъ эди хар бирибизге бизни багъалы 
устазыбыз, сюйген тамата къарындашы-
быз Баблашны жашы Умар. Ол бизге, 
окъутхан сохталарына, кертиси бла да, 
къарындаш эди. Аны билимини уллу-
лугъуна мен багъа бичерге базынмайма. 
Алай этерге аны кесича алимлени къол-
ларындан келликди. Болсада мен а аны 

нын аны тынгылы лекция окъугъанында 
да кёре эдик.

Хар ахшы атламыбызгъа          
къууаннганды

Умарны адамлыгъына, деменгили 
билими, илмусу болгъанына шагъатлыкъ 
этген шартла кёпдюле. Андан да бег а ал-
лай уллу алимни жашауда кесин бир бош 
адамча жюрютгени аны хар студентге 
башха тюрлю жууукълашдыргъанды. 
Ол къолунда окъугъан жаш адамланы 
билим алыуда не гитче жетишимлерине 
да башха тюрлю къууана эди. Ол сезим-
ни, кеси ичинде жашырып къоймай, 
аны башхала да билирча, эсге алырча 
этгенди.

Не бла? Биринчиден, дерсге келсе, 
ол неда бу студент быллай иги иш этеди 
деп, аны хар курсда айтханды. Андан 
сора уа, не аз да уллу кёллюлюк этмей, 
керексиз гынттыгьа берилмей, къолуна 
къалам алып, республикалы газетлеге 
аны юсюнден жазгьанды. 

Сёз ючюн, Умар Баблашевич манга 
бир жолда: «Къарачай, малкъар тиллени 
синтаксис, морфология энчиликлерини 
юсюнден курсовой иш жазсанг эди», 

сёзлерине къулакъ салыгъыз, аланы 
хар бири алтындан багьалыды. 

Сора сизни бу эрттегили элигизде 
унутулургьа жарамазча затла кёпдюле. 
Аланы къагъытха тюшюрюгюз. Заман 
оза баргьаны сайын, ала жокъ бола 
барлыкъдыла. Келир тёлюлеге тарых  
шартланы, архитектура эсгертмелени 
къоярыкъ сизсиз. Аны унутмагьыз. 
Кёремисиз былайда бу эрттегили тир-
менчикни. Ол да халкъны тарыхыды. 
Бюгюн барды, тамбла жокъду. Халкъ а 
кесини озгъан заманын билмей, келир 
заманнга жол салалмайды, - деп кёп 
насийхат сёз айтхан эди.

Тилибизни 
аманат этгенди

Умар кёчгюнчюлюк жыллада жа-
шауну ачылыгъын кеси сынагъанды. 
Ол Къыргъызстанда Фрунзе шахарда 
(шёндю Бишкек) университетде окъ-
утуп тургъанды. Бир жол лекцияда 
тюрк тиллени юсюнден сёз баргъанда, 
къарачай-малкъар тил да аланы бири-
ди деп айтханы ючюн аны, НКВД-гъа 
чакъырып, соруу этип, аллай тил къай-
да барды, ол тил болгъан эсе да, энди 



Номерге графикге кёре
 19.00 сагъатда къол салынады.  

20.00 сагъатда къол салыннганды 

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Жорукълары
Газетни редакциясы «Заман»- Жазы-

лыу-2012» деген конкурс бардырады. 
Аны мураты - Федеральный почта 
связьни КъМР-де управлениясында 
ишлегенлени 2012 жылны экинчи жа-
рымына газетибизге жазылгъанланы 
санын кёбейтиуге кёллендириудю, ол 
жаны бла мадарларына себеплик эти-

Газетибизни - хар таулу юйге
Конкурс

удю. Конкурсха къатышыргъа район, 
шахар управлениялада, почта связь-
ны элледе бёлюмлеринде ишлеген-
ле, почтальонла да чакъырыладыла.

Номинациясы
Номинация - «Заман»газетге жа-

зылгъанланы санын кёбетиудю». 
Къошулгъаны 2012 жылны бирин-
чи жарымыны 1-чи июльгъа дери 
кёрюмдюле бла тенглешдирилип 
тергеледи.

Итогла чыгъарыу
Конкурсну итоглары 2012 жылда 

июльда жазылыу кампания бошал-
гъандан сора чыгъарыладыла эмда 
«Заман» газетде басмаланадыла.

Саугъала
Саугъаланыллыкъ беш жер тохташ-

дырылады:
    1-чи жер ючюн - 5000 сом
    2-чи жер ючюн - 4000 сом
    3-чю жер ючюн - 3000 сом
    4-чю жер ючюн - 2000 сом
     5-чи жер ючюн - 1000 сом

Федеральное государ-
ственное бюджетное учреж-
дение науки «Научно-ис-
следовательский институт 
прикладной математики и 
автоматизации Кабардино-
Балкарского научного цен-
тра Российской академии 
наук» объявляет приём в 
основную аспирантуру с 
отрывоми без отрыва от 
производства и докторан-
туру по специальностям: 

01.01.02   -   Диффе-

Къабарты-Малкъарны 
наркополициячылары Рос-
сейни Жууапха тартыл-
гъанланы терсликлерине  
жолукъдурууну КъМР-де  
Управлениясы (УФСИН) 
бла бирге кезиулю опера-
цияны жетишимли бардыр-
гъандыла.  Республикада 
тюзетиучю  учреждения-
ланы бирини  къуллукъчусу  
хуржунунда наркотиги бла  
келгенди. 

П р ох л а д н а н ы  р а й о н 
сюдю Советское посёлка-
да жашагъан тиширыуну 
уголовный ишине къарагъ-
анды. Тинтиу ишле ачыкъ-
лагъанларына кёре, 2012 
жылда февраль айны ба-
шында З. деген биреулен, 
къуллугъун хайырланып, 
адамдан 10446 сом кредит-
ге тёлейим деп алгъанды. 

Бу кюнледе Нальчикде 
Профсоюзланы къаласында 
Чечен Республиканы сыйлы 
артисти Ринат Каримовну 
концерти болгъанды. Ол 
ары дери да бизде бола 
тургъанды, аны Къабарты-
Малкъарда кёпле сюедиле. 
Алай бу жол анга аны юй 
бийчеси, Дагъыстанны бла 
Чеченни халкъ артистка-
сы Патимат Кагирова да 
къошулуп, бери келгенлени 
кавказ халкъланы жырлары, 
эстрада жырла бла да бек 
къууандыргъандыла.

Концертни дагъыда бир 
энчилиги- анга къыяулу жаш 
адамладан, къолайсыз жа-
шагъанладан, абадан адам-
ладан да 100 адам хакъсыз 
чакъырылгъандыла. Аллай 
жандауурлукъ иш «Россейни 
тиширыу предприниматель-
лерини ассоциациясы» Би-
теуроссей жамауат органи-
зацияны Къабарты-Малкъар 
регион бёлюмюню эмда 
Къарачай-Черкесде «Бал 
чучхурла» туркомплексни 
генеральный директору Бо-
ташланы Мусаны болушлукъ-
лары бла этилгенди.

Уллу-гитче да зауукъланнгандыла

РФ-ни оноучу кадрла ха-
зырлау жаны бла президент 
программагъа кёре, окъуп 
бошагъан жаш адамланы ан-
дан сора ишлерини регионла 

аралы проектини чеклеринде 
бардырылгъан жандауурлукъ 
акциягъа Патимат Кагирова 

да юлюш къошханын белги-
лерге тийишлиди. Ол кеси да 
«Сакъат эмда ёксюз сабий-

леге болушууну» регионла 
аралы фондуну президенти-
ди, быллай огъурлу иш бла 
эрттеден бери кюрешеди. 
Концертде «Россейни тиши-
рыу предпринимательлери-
ни ассоциациясы» ООО-ну  
председатели Эфендиланы 
Рита анга саусуз, къолайсыз 
эмда уллу юйюрледен сабий-
леге болушханлай тургъаны, 
жандауурлукъ ишни къурагъ-
аны эмда миллетлени арала-
рында бир бирни ангылауну 
кючлендириуге къыйын сал-
гъаны ючюн ыспас къагъыт 
бергенди.

Концертни къурагъанла 
КъМР-ни Жамауат эмда дин 
организацияларыны ишлери 
жаны бла къырал комитети-
не, Урунуу эмда социальный 
айнытыу министерствону 
Нальчикде социальный ара-
сына да концертге хакъсыз 
чакъырыллыкъланы тиз-
месин терк да,тынгылы да 
жарашдырып бергенлери 
ючюн  ыразылыкъларын 
билдиргендиле. 

ХОЛАЛАНЫ Марзият.

Сабийлени къоркъуусуз-
лукъларын жалчытыу бла 
байламлы жай каникулла-
ны кезиуюнде РФ-ни МЧС-
ини КъМР-де Баш управле-
ниясыны надзор бардырыу 
жаны бла управлениясы 
1-чи майдан 31-чи октябрь-
ге дери «Солуу-2012» деген 
надзор-профилактика опе-
рация бардырады. 

Аны чеклеринде респу-
бликаны сабийле солугъ-
ан 68 объектде тинтиу-
ле болгъандыла. Алада 
от тюшюуден сакъланыу 
жаны бла 307 бузукълукъ 
ачыкъланнганды.  Аны бла 

Ат арыкъда, киши жарлылыкъда билинирле.

Суусап ат ауузлугъу бла да ичер суу.

Этни къаны болур,
Жигитни саны солур.

Къоркъакъ кёп къууулса, батыр болур,
Жюйюрюкню бир жунчутсанг, сабыр болур.

Къоргъашинден къан ауур.

Балалы юй-къаугъалы,
Баласыз юй а-насыпсыз.

Сюйгенинг сёзю бла аурутса да,
Кёлю бла жарсытмаз.

Эрин киши этген-къатынды,
Къатынын эркелетген-алтынды.

Ёксюз бала тауда ёссе,
Таш эсинден кетмез,
Къарынына азыкъ жетмез.

Улан тууса-кюн тууады,
Аман тууса –ён бузады.

Иги къатынны сууу  да -бал,
Аманны уа балы да -от.

Сёзюм эл ауузуна тюшдю эсе- акъылсызма,
Къоншуму ауузуна тюшсе уа-асылсызма.

Къатынлада сёзю,
Аш къангада кёзю.

Хайыуаны къолан эсе да-тууарды,
Нёгери аман эсе да-адамды.

Озала эсенг-кюреш,
Оздурсанг а-жиляма.
Огъунг кетсин заягъа,
Сёзюнг ётсюн балагъа.
Ала-бере билмеген,
Берсе уа, кёзюне жукъу кирмеген.

Ананг сау эсе, алыкъа жашса,
Къарындашынг бар эсе-байса.

Адам сёзю таш жарыр,
Жарамаса-баш жарыр.

Аман ит юрюп турур,
Аман киши кюлюп турур.

Ишде -къулча,
Сёлешгенде – бийча.

Мураты-толу,
Къолу къуру.

Къула-Тюзюн суу басса да,
Къанкъазны тёшюнден ётмез,
Акъылсызгъа сёз айтсанг, 
Къулагъына да кирмез.

Жарлыны кёзюне къарап ышарсанг,
Кёлегине жамаулукъ сурар.

Адамны зар кёлю кёбеймез,
Огъурсузу байыкъмаз.

Къыз къылыгъы бла сюйдюрюр,
Кесине мал бёлдюрюр.

Жашха  аман айтсанг да, кётюрюр,
Болумсузгъа тап айтсанг да, кюйдюрюр.

Къыз-сюйгенники,
Жаш-кёргенники.

Кесини сёзюне кеси кюлген-хайранды,
Сёзю бла халкъны кюлдюрген- айрыды.
Сюйгени болгъан, сылыу-сылыу сёлешир,
Сюйгени болмагъан, сыгъып-сыгъып кюрешир.

Сюе билген, кюе да биледи,
Керек болса, боза да сюзеди.
Сюйгеними сюйгенни,
Сюймесем да сюеме.

Эр юйюнде тойгъан къыз - ата-анасын унутур.

Ата юйю жууукъдагъы къызны
Эр юйнде тёшеги жыйылмаз.

Бузукълукъ

ренциальные   урав-

нения,   динамические   

системы  и оптималь-

ное управление.

05.13.18 - Математи-

ческое моделирование, 

численные методы и 

комплексы программ.

Приём документов 

осуществляется до 31 

августа 2012 года.

Къоркъуусузлукъну 
эм башха салып 

Хуржунунда наркотик бла
Ол шах-шах  эксперт бла 

контроль - пропуск пун-
ктдан ётгенди. Администра-
тив  юйде уа аны сакълап 
болгъандыла. Тутулгъан 
адамгъа соруу этгенде, ол  
наркотикни кесим хайырла-
ныргъа келтиргенме, деген-
ди. Ол окъуна, медицинада 
къуллукъ этгенле айтханнга 
кёре, наркотиклери бла 
тутулгъан киши кефинден 
жайыкъмай тургъанды. 

Алайды да, тутулгъан 
адам Уголовный кодексни 
228-чи статьясыны 1-чи 
кесегине кёре (наркотикле-
ни законсуз сакълагъаны 
ючюн) терсленеди. Аны  
иши бусагъатда Россей-
ни Следствие комитетини 
КъМР-де Следствие Управ-
лениясыны  Чегем  район-
да бёлюмюне берилгенди. 

Бизни корр.

КъМР-ни прокуратурасында

Ахчаны орунуна-жалгъан квитанция
Алай аны кесини хуржунуна 
уруп, ахчаны иесине уа 
жалгъан квитанция жараш-
дырып бергенди. 

Ол халда З, дагъыда он 
адамдан аллай бирер ахча 
алып, законнга бузукълукъ 
этгенди. Анга соруу этил-
генде, ол терслигин толу-
сунлай боюнуна  алгъанды, 
хыйлалыкъ ишлери бла 

байламлы следовательле-
ни сорууларына тюз жууап 
бергенди. 

Алай бла РФ-ни Уголов-
ный кодексини 69-чу ста-
тьясыны 3-чю кесегине 
тийишлиликде хыйлачы 
тиширыуну битеу терсли-
клерин бирге къошуп, З-ны 
юч жылгъа баш эркинлиги 
сыйырылгъанды.

Къатын къартайгъанын билмез,
Эшек арыгъанын сездирмез.

Тигалмагъан ийнеден кёрюр,
Тарталмагъан жипден кёрюр.

Шагъат – илинишдирир,
Жауунг-ёрелешдирир.

Жангы элекни жери чюйде,
Жангы келинни эри юйде.

Тургъан жери-торлу,
Жатхан жери-орлу.

Тосунг эсе да, мал санаусуз болмасын,
Эсеп шуёхлукъну бузмайды.

Тосунгу юйюнде олтуруп кенгеш,
Душман юйюнде уа ёретинлей сёлеш.

Тенг-тенги бла, теке-мукул бла.
Жыл саны тенг-тенг тюйюлдю,
Акъылы келишгенди тенг.

Ёлген кебинсиз къалмаз,
Мурдаргъа кебин табылмаз.
Аллахха да бир къарасанг а,
Суу ичгенде кёкге тауукъ да къарайды да.

Оразада оракъ да къууанады.

Боллукъ онжыллыгъында да алды,
Болмазлыкъ отузунда да артда къалды.

Тели кеси кесин пелуаннга санар,
Кюн узуну бир уртта къазар.

Акъылсыз той этсе,
Тёрде кеси олтурур.

Аз аша да, кёп чайна,
Аз сёлеш да, кёп тынгыла.

Агъач окъ этден ётер,
Сёз окъ сюекден ётер.

Жол анасы-атыбыз,
Суу анасы-кезлеуюбюз,
Сёз анасы-къулагъыбыз,
Той анасы-жырыбыз,
Юй анасы-къызыбыз,
Хар неден бек ызыбыз.

Жол къыдыргъан алтыннга жолугъур,
Сёз къыдыргъан палахдан толур.

Оюмсуз сёлешген -
Аурумай ёлюр.

От алыргъа баргъан къатын,
Отуз къапчыкъ сёз айтыр.

Къыйынсыз бюрче да ёлмейди.

Сёзюнг сау эсе,
Башынг таугъа жетер.

Сёзден сёз чыгъар,
Жумдурукъдан кёз чыгъар.

Тауну, жерни жел бузар,
Къоншулукъну сёз бузар.

Алдасанг – тутулурса,
Тюз айтсанг-къутулурса.

Тилими тыйгъан тишлериме ыразыма,
Башымы аурутхан тилими уа кечалмайма.

Анам сёз-къабыр ташы,
Ахшы сёз-жан азыгъы.

Къартха къатын алсанг,
Жаннетге жууукъларса.

Къартха къарагъан азар,
Жашха къарагъан озар.

Жашлыгъында кёргени 
Къартлыгъында жарар.

Нарт сёзлени  халкъдан жыйгъан
 ТАУМЫРЗАЛАНЫ Далхат.

Ата сёзю - заман кёзю

Ринат Каримов бла Патимат Кагировагъа Эфендиланы 
Рита грамота береди.

байламлы административ 
жууаплыкъгъа 43 адам 
тартылгъандыла. 22 объек-
тде от тюшюуню юсюнден 
билдирген автомат техника 
жокъду. 534 адам бла 161 
профилактика дерс ётдю-
рюлгенди. 

РФ-ни МЧС-ини КъМР-
де Баш управлениясыны 
пресс-службасы билдир-
геннге кёре, тинтиу ишле-
ден сора  тийишли органи-
зациялагъа бла ведомство-
лагъа, власть органлагъа 
эм прокуратурагъа 40 эс-
гертиу жиберилгенди. 

ТАППАСХАНЛАНЫ Аминат. 

Объявление

Бу кюнледе Къарачай-
Черкесден Къабарты-Мал-
къаргъа солургъа эмда са-
улукъларын кючлендирирге  
жюз жашчыкъ бла къыз-
чыкъ келгендиле. Къоншу 
республикадан сабийлени 
"Радуга" реабилитация  ара 
эм "Кавказ" санаторий кес-
лерини машиналары бла 
келтиргендиле. Артха, юй-
лерине да аланы ма алай 
элтирикдиле.

Школчула бери бир жол-
гъа келиу бла чекленирик 
тюйюлдюле. Аланы бирин-
чи къаууму кетгенден сора 
экинчилерин келтирлик-
диле.

Элбрус районну битеулю 
билим берген школларыны 
10-чу классларыны келе-
чилерине тёрели аскер 
жыйылыула болгъандыла. 
Беш кюнню ичинде ала 
ОБЖ предметден окъутхан 
усталарыны башчылыкъ-
ларында аскер тизилиуде 
сюелиуге, тактикагъа эм 
медико-санитар хазыр-
лыкъгъа юйреннгендиле. 
Программагъа дагъыда 
граждан оборонадан дерс-

ле да киргендиле. 

ТЕМИРЛАНЫ А.
Сурат авторнуду.

 Колпино шахарда грек-
рим тутушуудан халкъла 
аралы турнир бардырыл-
гъанды. Анда Элбрус рай-
онну олимпиада резервли 
специализацияланнган 

Грек-рим тутушуу

Халкъла аралы турнирде-биринчи
сабий-жаш тёлю спорт шко-
лун бошагъан Сотталаны 
Абил да кючюн кёргюзт-
генди. Ол, 86 килограммда 
эрише, битеу сермешле-
ринде хорлап, биринчи 

болгъанды. Абил Россей-
ни спортдан устасыды, 
Санкт-Петербург шахарны 
жыйымдыкъ командасыны 
келечисиди.

ТЕМИРЛАНЫ Анатолий.

Аскер юйретиу

Эбине тюзеледиле

Къайыкъда жюзюу неда 
кёлде жууунуу саулукъну 
кючлендиргени баямды. 
Алай адамла сууда къоркъу-
усузлукъну жорукъларына 
эс бурмайдыла, уллу кёллю-
люк этедиле. 

Бир-бир ауруулары бол-
гъанлагъа, сёз ючюн, эслери 
аууп къалыучула, жюрекле-
ри, къулакълары ауругъанла 
(сууукъ суу къулакъны орта 
бёлюмюне тюшсе, адамны 
къусарыгъы келликди, башы 
айланырыкъды) суугъа ки-
рирге жарамайды. 

Черекледе, кёлледе къый-
ын болумланы асламысы 
солугъанланы жюзе бил-
мегенлерини хатасындан 
чыгъадыла. Аллай адам, 
теренирек жерге жетгенлей, 
батаргъа болады. Бир-бирле 
уа жагъадан узакъ кетедиле, 
артха къайтыргъа къарыула-
ры жетмей къалады. Болуш-
лукъ заманында келмесе, 
ала ёледиле. 

Тинтиулеге кёре, къый-
ын болумланы иги кесеги 

адамны санлары къуруш-
ханлары ючюн тюбейдиле. 
Аны талай сылтауу барды, ол 
санда сууукъ сууда кёп туруу, 
къуруда бир тюрлю жюзюу. 
Адамны санлары къурушуп 
башлагъан эселе, ол башха 
тюрлю жюзерге эм терки-
ракъ жагъагъа чыгъаргъа 
кюреширге керекди. 

Дагъыда иги танымагъан 
жерлеригизде суугъа се-
кирирге жарамайды. Адам 
башы бла тийсе, эси аууп, 
ёлюрге боллукъду. Жууунн-
ган кезиуде санларыгъызны 
керексизине къымылдат-
магъыз, жюзюуню теркли-
гин бузмагъыз, арымазгъа 
кюрешигиз. Жорукъланы 
эсде тутуу жаныгъызны 
сакъларгъа болушуругъун 
унутмагъыз.

Баш управленияны ыша-
ныулукъ телефону: 8-(8662) 
39-99-99

РФ-ни МЧС-ини КъМР-
де Баш управлениясыны 

Гитче кемеле жаны бла 
къырал инспекциясы. 

Сакълыкъ

Суу бла бирда ойнама

За справками обра-

щаться по адресу: 

360000, КБР, г. Наль-

чик, ул. Шортанова 

89 "а",

тел.:  42-64-17 - отдел 

кадров, аспирантуры 

и докторантуры, каб. 

№ 9,

 42-66-61 -приёмная.

ЖАЙ СОЛУУ

Къарачай -Черкесден - 
"Радугагъа" 

Сабийлени саулукъларын  
кючлендириуню КъЧР-ни 
правительствосу баш магъ-
аналы ишлеринден бири-
не санайды. Аны себепли  
аланы къонакъбайлыкъ-
да турууларына жууаплы 
къуллукъчула дайым да 
кёз-къулакъ боллукъдула. 
Бизни республикагъа солур-
гъа келгенлени асламысы  
къыяулу, саусуз, къолайсыз 
эмда кёп сабийли юйюрле-
ден чыкъгъан эм къарар 
адамлары болмай къалгъан 
къызчыкъла бла жашчыкъ-
ладыла.

